
Сæр I

Иумæйаг уагæвæрдтæ 
Статья 1. Закъоны нысан æмæ регулирады сферæ 
1. Ацы закъоны нысан у куысты бынаты фæллойадон æдасдзинады фарстатимæ баст превенцион ма​дзæлтты сæйраг домæнтæ æмæ иумæйаг уагæвæрдты, уæвæг æмæ æнхъæлмæкæсинаг тæссаг​дз​и​нæдты, æнамонд цауты æмæ профессионалон низты аиуварс кæныны, кусджыты ахуыр кæны​ны, уыдонæн информаци æмæ консультацитæ дæттыны æмæ куысты æдасдзинад æмæ æнæниз​дзинад хъахъхъæныны фарстæты кусджыты æмхуызон хайадист.

2. Ацы закъон регуляци кæны паддзахадон органты, куыстдæттæгты, кусджыты, кусджыты минæ​вæртты æмæ кусæн бынаты уæвæг æндæр гоймæгты барты, хæсты æмæ бæрндзинады, кæцытæ баст сты æдас æмæ æнæниз куысты уавæры саразынимæ.

3. Ацы закъон регуляци кæны кусджыты æмæ æндæр гоймæгты цард æмæ æнæниздзинад хъахъ​хъæ​нынимæ баст фарстатæ кусæн бынаты, уыцы цауы йеддæмæ, кæд æндæр специалон закъон бæлвырд кæны уыцы гоймæгты цæрæнбон æмæ æнæниздзинад хъахъхъæныны бæрзонддæр стандарты.  
Статья 2. Закъоны архайды сферæ 
1. Ацы закъон хауы фæллойадон æдасдзинады сферæйы экономикон тыгъдады алы сектормæ, се хсæн Гуырдзыстоны органон закъонæй «Гуырдзыстоны фæллойады Кодекс» æмæ «Æхсæнадон куыс​туаты тыххæй» Гуырдзыстоны закъонæй регуляцигонд фæллойадон ахастытæм. Ацы законы æх​хæст кæныны нысанæн Гуырдзыстоны хицауад социалон партнертимæ консультацийы фæстæ бæлвырд кæны экономикон архайды приоритетон сферæты цæстдарæг органы рдыгæй социалон партнертимæ консультацийы фæстæ экономикон архайды алы секторы рискты аргълæвæрды бындурыл. Рискы аргълæвæрды фæтк бæлвырдгонд цæуы Гуырдзыстоны хицауады уынаффæйæ.  
11. Кæд специалон закъондæттынадæй кæнæ уый бындурыл æндæр ницы нысангонд æрцæуа, уæд ацы закъоны архайд хауы «Денджызонты фæллойы тыххæй» Гуырдзыстоны закъонæй бæрæггонд гоймæгтæм.

2. Ацы закъон нæ хауы:

а) Гуырдзыстоны мидхъуыддæгты министрадмæ, Гуырдзыстоны хъахъхъæнынады министрадмæ, Паддзахадон хъахъхъæнынады специалон куыстуатмæ, Гуырдзыстоны паддзахадон æдасдзинады куыстуатмæ æмæ уый дæлбар уагдæттæм, кæд ацы закъонæй нысангонд фарстæтæ регуляцигонд цæуы Гуырдзыстоны мидхъуыддæгты министрады, Гуырдзыстоны хъахъхъæнынады министрады, Паддзахадон хъахъхъæнынады специалон куыстуаты æмæ Гуырдзыстоны паддзахадон æдасдзина​ды куыстуаты системæйы архайæг специалон закъондæттынадæй;   
б) фæллойадон архайдыл сæрмагонд уавæры æмæ хæстон уавæры рæстæджы, Гуырдзыстоны за​къон​дæттынадмæ гæсгæ.

Гуырдзыстоны 2023 азы 31 майы органон закъон №3047 – веб-фарс, 13.06.2023аз.

Гуырдзыстоны 2025 азы 26 июны органон закъон №784 – веб-фарс, 27.06.2025аз.
Статья 3. Терминты æмбарынад 
Ацы закъоны нысанæн дзы цы терминтæй пайдагонд цæуы, уыдонæн ис ахæм нысаниуæг:

а) куыстдæттæг – физикон кæнæ юридикон гоймаг, кæнæ-та гоймæгты ассоциаци, Гуырдзыстоны органон закъоны «Гуырдзыстоны фæллойадон Кодекс»-ы бæрæггондæй, кæцыйæн куысты бадзы​р​ды бындурыл æххæст цæуы бæрæг куыст, афтæ-ма «Æхсæнадон куыстуаты тыххæй» Гуырдзыс​тоны закъонæй бæрæггонд æхсæнадон уагдон дæр;

б) кусæг – физикон гоймаг, Гуырдзыстоны органон закъонæй «Гуырдзыстоны фæллойадон Кодекс» бæрæггонд, кæцы куысты бадзырды бындурыл куыстдæттæгæн бæрæг куыстытæ æххæст кæны, афтæ-ма «Æхсæнадон куыстуаты тыххæй» Гуырдзыстоны закъонæй бæрæггонд æхсæнадон кусæг дæр;

в) æндæр гоймаг – гоймаг, кæцы куыстдæттæджы барлæвæрдæй кæнæ æндæр бадзырды бындурыл æххæст кæны куыстытæ кæнæ æххæст кæны архайд, афтæ ма фæлхасгæнæг, визитор, амалиуæг​он/​куысты практикæ æххæстгæнæг гоймаг æмæ æнд.;
г) кусæн тыгъдад – æппæт кусæн бынæтты æмæ территориты æмбырдгонд, цыран кусæг æмæ æндæр гоймаг уæвынц/змæлынц куыстадон нысанæн æмæ кæцыты комкоммæ кæнæ æнæкомком​мæ куыстдæттæг контроль кæны;

д) куысты бынат – конкретон бынат, цыран кусæг æмæ æндæр гоймаг комкоммæ æххæст кæнынц куыстон архайды;  

е) куысты æдасдзинад – кусæджы æмæ æндæр кусæн бынаты уæвæг æндæр гоймаджы цæрæнбон, æнæниздзинад æмæ функцион гæнæнты  куысты æппæрццаг æууæлтæй хъахъхъæныны системæ, кæцы аразы уавæртæ æнæниз æмæ æдас архайдæн æмæ йæм хауынц барадон, социалон-эконо​микон, организацион-техникон, санитарон-гигиенон, медицинон-профилактикон, реабилитацион æмæ æндæр мадзæлттæ; 
ж) превенци – мадзæлтты æмæ процедурæты системæ, кæцытæ æххæстгонд цæуынц куыст​дæттæгæй кæнæ нывæзтгонд цæуынц куыстдæттæгæй æххæстгонд æрцæуой алы архайды сфе​рæйы дæр, цæмæй ма æруадзой кæнæ фæкъаддæр кæной профессионалон рисктæ, куысты бына​ты æнамонд цаутæ, профессионалон низтæ кæнæ фæллойадон архайды аххосæй æнæниздзинадæн æндæр зиан;

з) фæллойадон æдасдзинады фарстæты кусджыты минæвар – гоймаг, кæцы æвдисы æмбæлон ама​лиуæгады кусджыты интерестæ фæллойады æдасдзинады фарстæты;

и) фæллойадон æдасдзинады специалист – куыстдæттæджы снысангонд/æрхонгæ æмбæлон ква​ли​фикацийы уæвæг гоймаг, кæцы ифтонг кæны фæллойады æдасдзинады мадзæлттæ æххæст кæнын æмæ сын разамынд дæттын, цæмæй ма цæуа фæллойады æдасдзинады нормæтæ хæлд;

к) тæссагдзинад – кондадон уавæры æмæ куысты процессы (машинæтæ, æрмæджытæ, буаргъæдтæ, куысты методтæ, æрдзон уавæртæ кæнæ куысты организаци) ахæм миниуджытæ, кæцытæ гæнæн ис æмæ зиан хæссой кусæджы кæнæ æндæр гоймаджы æнæниздзинадæн, расайой уымæн низ кæнæ йын æвзæрын кæной æндæр проблемæтæ йе нæниздзинадæн;

л) риск – кусæджы кæнæ æндæр гоймаджы æнæниздзинадæн зиан æрхæссыны кæнæ йын æндæр зиан æрхæссыны æнхъæлцаудзинады æмвæзад рауагъдадон уавæры æмæ куысты процессы факторты æндæвдады бын, æмбæлон фæстиуæджы карздзинад хынцгæйæ;

м) уæззау куыст – ахæм куысты процесс, кæцы фыццаджыдæр æндавы фылдæр адæймаджы орга​низмы мæцъисты аппаратыл æмæ функционалон системæтыл (зæрдæйы, улæфæнты æмæ æнд.), кæцытæ ифтонг кæнынц уый архайд, æмæ кæцыйæн характерон у физикон динамикон уаргъ, сисæн æмæ змæлынгæнинаг уаргъы массæ, стереотипон куысты змæлдтыты иумæйаг нымæц, статикон уаргъы стырдзинад, куысты формæ уæвынад, буары æркъул æмæ змæлды æмвæзад тыгъдады;

н) зианхæссæг куыст – кондадон уавæр кæнæ/та куысты процесс, кæцыйы æндæвдад адæймагыл бæрæг уавæрты (интенсивондзинад, дæргъвæтиндзинад æмæ æнд.) гæнæн ис æмæ æвзæрын кæна профессионалон низ, рæстæгмæ кæнæ æнæмæнгæй фæкъаддæр кæна куысты хъомыс, фæфылдæр кæна соматикон æмæ инфекцион низты арæхдзинад æмæ фехæла цотæн сæ æнæниздзинад;

о) тæссаг куыст – кондадон уавæр кæнæ/та куысты процесс, кæцы гæнæн ис æмæ расайа карз низ, адæймаджы æнæниздзинады æвиппайды, карз фæфыддæры кæнæ мæлæты аххосаг;

п) фылдæр тæссагдзинад – тæссагдзинад, кæцы къаддæр рискы ивæг æндæр фæрæзтæй ивд нæ цæуы;  
р) æнæсæйрагон æнæмбæлонад − æнæмбæлонад, кæцыйы рараст гæнæн ис хуымæтæг куысты процессы æнæрлæууын кæнгæйæ æмæ кæцы нæ хæссы комкоммæ тас адæймаджы цардæн кæнæ/та æнæниздзинадæн;

с) сæйраг æнæмбæлонад – æнæмбæлонад, кæцыйы рараст кæнын æнæмæнгхъæугæ у, фæлæ йæ æвæстиатæй сраст кæнæн нæй, æмæ кæцы нлæвæрд моменты нæ хæссы тас адæймаджы цардæн, æниу уый нæ рараст кæнынад адæймаджы цардæн кæнæ/та æнæниздзинадæн нысаниуæгон тас æвзæрын кæны;  
т) критикон æнæмбæлонад − æнæмбæлонад, кæцы хæссы нысаниуæгджын тас адæймаджы цардæн кæнæ/та æнæниздзинадæн æмæ кæцыйы æвæстиатæй рараст кæнын у æнæмæнгхъæугæ;

тъ) зианхæссæг кондадон фактортæ – кондадон уавæры æмæ куысты процессы фактортæ, кæцыты æндæвдад адæймагыл бæрæг уавæрты (интенсивондзинад, дæргъвæтиндзинад æмæ æнд.) гæнæн ис æмæ расайа профессионалон низ, рæстæгмæ кæнæ æнæмæнгæй куысты хъомыс фæкъаддæры;

у) профессионалон риск – кусæджы кæнæ æндæр гоймаджы æнæниздзинадæн комкоммæ æмæ æвæстиатæй зиан æрхæссыны æнхъæлцаудзинады æмвæзад, профессионалон архайдимæ баст кондадон æрдзон уавæры æмæ куысты процессы факторты æндæвдады аххосæй, æмбæлон фæстиуæджы карздзинад хынцгæйæ;

ф) рискы аргълæвæрд - мадзæлтты æмбырдгонд, кæцы бындуриуæг кæны фæллойы æхсæнадæмон организацийы нымад методикæйыл æмæ йæм хауы кусæн бынаты куысты процессимæ баст тæс​саг​дзинæдты рабæрæг кæнын, анализ кæнын, аргълæвæрды æмæ превенцион мадзæлтты сбæрæг кæнын;

х) тæссаг фактортæ – кондадон уавæры æмæ куысты процессы физикон, химион, биологион кæнæ физиологион фактортæ, кæцытæ гæнæн ис æмæ тас æвзæрын кæной кусæджы кæнæ æндæр гойма​джы цард æмæ æнæниздзинадæн æмæ расайой профессионалон низ кæнæ æнæниздзинады карз фæфыддæрад:

х.a) физикон фактор − фактор кæнæ кондады æмæ куысты процессы факторты комбинаци, кæцы гæнæн ис æмæ æрхæсса физикон зиан кусæгæн физикон контактæй кæнæ æнæ физикон контактæй æмæ кæцы гæнæн ис æмæ расайа карз низ, æвиппайды, карз æнæниздзинады фæфыддæр кæнæ мæлæт, архайды нымæцон миниуæг æмæ дæргъвæтиндзинадмæ гæсгæ;

х.б) химион фактор − химион буаргъæдтæ æмæ субстанцитæ, кæцытæ ис кусæн бынаты æмæ гæ​нæн ис зиан хæссой гоймаджы цардæн кæнæ/та æнæниздзинадæн æмæ расайой рæстæгмæ кæнæ иудадзыг куысты хъомыс фесафын;

х.в) биологион фактор - патогенон æмæ æнæпатогенон микроорганизмтæ, кæцытæ ис кондады æрдзон уавæры, кæцытæ гæнæн ис зиан хæссой адæймаджы цардæн кæнæ/та æнæниздзинадæн æмæ расайой рæстæгмæ кæнæ иудадзыг куысты хъомыс фесафын;

ц) куысты бынаты æнамонд цау – куысты процессы рæстæджы кæнæ йемæ баст цау, кæцыйы фæстиуæгæн кусæджы кæнæ æндæр гоймаджы æнæниздзинад хъыгдард баййæфта, куысты хъомыс фæкъаддæр кæнæ фесæфт, мæлæт кæнæ йæ æбæрæг сæфтыл банымайын;

цъ) тæссаг цау – бæрæггæнæн уавæр (техникон цау, бæрзæндæй рахауын, срæмыгъд, зынгсирвæзт, зианхæссæг буаргъæдты æрбадæттæг æмæ æнд.), кæцы гæнæн ис æмæ расайа материалон зиан кæнæ/та æндæр æнæбæллиццаг фæстиуджытæ;

ч) профессионалон низ – кусæджы карз кæнæ хроникон низ, кæцы рæзы кондадон æрдзон уавæры æмæ куысты процессы тæссаг факторты æндæвдады аххосæй, расайы йæ æнæниздзинады фæфыд​дæры кæнæ/та профессионалон куысты гæнæнты арæнæвæрд цыбыр кæнæ даргъ æмгъуыдмæ æмæ бæрæггонд цæуы Гуырдзыстоны закъондæттынадæй;

чъ) индивидуалон хъахъхъæнынады фæрæзтæ – техникон æмæ æндæр фæрæзтæ, кæцытæй индиви​дуалонæй пайда кæнынц, цæмæй кусæгыл тæссаг факторты æндæвдад фæкъаддæр уа кæнæ ма уа;

ш) коллективон хъахъхъæнынады фæрæзтæ – техникон æмæ инженерон фæрæзты æмбырдгонд, кæцытæ структурон æмæ функционалон æгъдауæй баст сты кондадон æрдз æмæ куысты процес​симæ æмæ нысангонд сты тæссаг фактортæ ма руадзын кæнæ фæкъаддæр кæнынæн;

э) цæстдарæг орган – Гуырдзыстоны оккупацигонд территоритæй лигъдæтты, фæллойы, æнæниз​дзинады æмæ социалон хъахъхъæды министрады (дарддæр – министрад) паддзахадон контролы дæлбариуæг æхсæнадон барады юридикон гоймаг – фæллойады инспекцийы куыстуат.

Гуырдзыстоны 2020 азы 29 сентябры органон закъон №7179 – веб-фарс, 05.10.2020аз.
Сæр II

Куыстдæттæджы иумæйаг хæстæ 
Статья 4. Фылдæр тасдзинады уæвæг уæззау, зианхæссæг æмæ тæссаг уавæры куыстыты æмбæлон архайды регистраци  
1. Алы гоймаг, кæцы æххæст кæны уæззау, зианхæссæг æмæ тæссаг куыстытæ Гуырдзыстоны хицауады уынаффæйæ, хæсджын у æмбæлон архайды срегистраци кæна экономикон архайдыты реестры Гуырдзыстоны закъондæттынадæй сфидаргонд фæткмæ гæсгæ æмæ ацы архайды райдай​æны кæнæ реализацийы цауы регистрацигонд бæрæггæнæнты цыфæнды ивынады/æрурæды цауы фæнысангонд архайдимæ баст, æхсæнадон реестры националон агентадмæ, Гуырдзыстоны юсти​ци​йы министрады уагдæттæг сферæйы архайæг æхсæнадон барады юридикон гоймагмæ – æхсæна​дон реестры национ агентадмæ, Гуырдзыстоны закъондæттынадæй снысангонд процедурæмæ гæсгæ, экономикон архайды реестрмæ ивæндзинæдтæ бахæссыны нысанæй курдиат бадæттын.

2. Тобæгонд у уæззау, зианхæссæг æмæ тæссаг куыстытæ æххæст кæнын, кæцытæ хæссынц фыл​дæр тæссагдзинад, æнæ хæдзарадон архайды реестры регистрацийæ.

3. Гуырдзыстоны юстицийы министры бардзырдæй бæрæг цæуы ацы статьяйы фыццаг пункты ны​сангонд архайдтыты регистрацийы фæтк æмæ уавæртæ.

Статья 5. Куыстдæттæджы хæстæ  
1. Куысты егъаудзинады, кусджыты нымæцы, куысты уавæрты, тæссагдзинады æмвæзады, ахасты æмæ структурæйы æмæ æмбæлон рисктæм гæсгæйæ, куысты бынаты фæллойадон æдасдзинады си​фтонг кæныны тыххæй, куыстдæттæг йæ компетенцийы æмæ бæрндзинады фæлгæтты хæсджын у:

а) æххæст кæнын барадон регуляцион нормæтæ æмæ уагæвæрдтæ, кæцытæ Гуырдзыстоны закъон​дæттынадæй снысангонд сты куысты æдасдзинады сферæйы;

б) æххæст кæнын, цæмæй кусæджы æмæ кусæн бынаты æндæр гоймæгты æдасдзинад æмæ æнæ​низдзинад ма хъыгдард цæуа;

в) æххæст кæнын, цæмæй физикон, химион æмæ биологион тæссаг фактортæ тас ма хæссой кус​æджы æмæ кусæн бынаты æндæр гоймæгты æдасдзинад æмæ æнæниздзинадæн;

г) срегистраци кæнын æнамонд цаутæ, профессионалон низтæ æмæ тæссаг цаутæ кусæн бынаты æмæ курдиатмæ гæсгæ æмбæлон информаци дæттын кусæгæн кæнæ/та кусджыты минæварæн;

д) сифтонг кæнын ацы закъоны 15-æм статьямæ гæсгæ кусæн бынаты æнамонд цаутæ æмæ профес​сионалон низты цауты регистраци, сбæрæг кæнын æмæ хыгъдлæвæрд;

е) регуляронæй, Гуырдзыстоны закъондæттынадæй нысангонд периодгай:

е.а) æмбæлон техникон ифтонгады æдасдзинады уавæр сбæрæг кæнын æмæ йæ документалон æгъдауæй ныффыссын;

е.б) æххæст кæнын хи хъахъхъæнæн фæрæзтæ æмæ æндæр хъахъхъæнæн фæрæзты хъахъ​хъæ​нынад æмæ сыгъдæг кæнын, уыдон раст пайда кæнынмæ хъус дарын æмæ сæ бахъæугæ цауы рæстæгыл фæивын;

ж) Гуырдзыстоны закъондæттынадæй нысангонд периодмæ гæсгæ басгара, сбара æмæ саргъ кæна кондадон æрдзон уавæры ахæм фактортæ:  

ж.a) физикон фактортæ (уыцы нымæцы, температурæ, уымæлдзинад, уæлдæфы тагъдад, хъарм​дæт​тæг тынтæ, æнæионизацигæнæг тынтæ, ионизацигæнæг тынтæ, кондадон уынæр, ультразæл, инфразæл, вибраци, аэрозольтæ (рыг) сæйраджыдæр фиброгенон архайдæй, рухс, аэроионтæ, элек​трон тых);

ж.б) химион фактортæ (уыцы нымæцы, химион синтезы фæрцы райсгæ биологион æрдзон буар​гъæдтæй иуæй-иу (антибиотиктæ, витаминтæ, гормонтæ, ферменттæ, протеины препараттæ) кæнæ/та ахæм буаргъæдтæ, кæцыты контролæн пайдагонд цæуы химион анализ æмæ рабæрæг кæныны методтæй);

ж.в) биологион фактортæ (уыцы нымæцы, вирустæ, удæгас клеткæтæ æмæ спорæтæ, патогенон микроорганизмтæ, препаратты цы микроорганизмтæ ис, уыдон – продуценттæ).

2. Куыстуаты нымæц, кусджыты нымæц, куысты уавæртæ, тæссагдзинады æмвæзад, характер æмæ структурæ æмæ æмбæлон рискътæ хынцгæйæ, куыстдæттæг хæсджын у кусджытæн ахуыртæ æмæ амынддзинæдтæ дæттын æмæ сын æмбæрстгонд æвзагыл информаци дæттын:

а) куысты æдасдзинад сифтонг кæныны тыххæй æдас куысты барадон æмæ æндæр нормæтæ æмæ уагæвæрдты тыххæй;

б) куысты фæткæвæрдтæй, машинæтæй, кусæнгæрзтæй æмæ кусæнгæрзтæй æдасæй пайда кæныны æмæ сæ цалцæг кæныны амынддзинæдтæ æмæ ахуыргæнæн чингуытыл;

в) уæлвæткон уавæрты, эвакуацион мадзæлтты æмæ сæ æххæст кæныны фæдыл;

г) уæвæг тæссагдзинæдтæ æмæ рискты тыххæй, афтæ ма сæ контролы тыххæй ист мадзæлтты тых​хæй дæр.

3. Куыстдæттæг ацы статьяйы 2-аг пункты нысангонд ахуырты (тренингты) ауадзын хъуамæ иф​тонг кæна: 

а) кусджыты куыстмæ райсыны рæстæджы, цалынмæ уыдон сæ куыст æххæст кæнын нæ рай​дайынц, уæдмæ;

б) кусæджы æндæр кусæн бынатмæ раивгæйæ/куысты фæивгæйæ;

в) ног технологон процесс æмæ куысты методтæ æрфидар кæныны размæ, ног ифтонггарзтæй спайда кæныны кæнæ/та кондады процессы ивддзинæдты размæ;

г) фæлхаттæй, куыстдæттæджы снысангонд пъланмæ гæсгæ кæнæ бахъуыды цаумæ гæсгæ. 
4. Ацы статьяйы 2-аг æмæ 3-аг пунктты нысангонд ахуыртæ (тренингтæ) æмæ амынддзинæдтæ уагъд цæуынц куысты рæстæджы. Тренингтæн рауагъд бонтæ нымад цæуынц айсинагыл æмæ сын куыстдæттæг фиды мызд куысты рæстæгмæ гæсгæ. Кусджытæн ахуыртæ æмæ амынддзинæдтæ уагъд цæудзысты лæвар.

5. Куыстуаты стырад æмæ архайды спецификæмæ гæсгæйæ, куыстдæттæг хæсджын у кусджытæн, кусджыты минæварæн, куысты æдасдзинады специалистæн кæнæ/та куысты бынаты уæвæг æндæр гоймагæн информаци раттын:

а) профессионалон рисктæ æмæ зианхæссæг кондадон фактортæ, кæцытæ баст сты куысты бына​т​имæ, æмæ сæ гæнæн æндæвдад кусæджы æнæниздзинадыл, афтæ ма уыдонæй хи бахъахъ​хъæныны механизмтæ дæр;

б) кусæг адæм цы рисктæм гæнæн ис æрцæуой æмæ рискты фæстиуæгæн аргълæвæрд, уыцы ны​мæцы куысты æдасдзинад æмæ куыстдæттæг превенцион мадзæлттæ;

в) сæрмагонд ситуацитæ, эвакуацион пълантæ æмæ фæфылдæргонд тæссагдзинады уæвыны цауты райсинаг мадзæлттæ, афтæ-ма уыцы мадзæлттæ æмæ процедурæтæ, кæцытæ хъуамæ æххæстгонд æрцæуой аварийы кæнæ зынгсирвæзты рæстæджы;

г) куыстуатмæ бацæуын, уым баззайын æмæ кусæджы цардæн кæнæ/та æнæниздзинадæн тæссаг чи у, ахæм куыст æххæст кæнынимæ баст тобæтæ;

д) Гуырдзыстоны закъондæттынадæй сфидаргонд тобæдзинæдтæ хицæн куыстытæ æххæст кæны​ны тыххæй.

6. Куыстдæттæг ма хъуамæ кусын кæна 18 азы онг кæуыл цæуы, ахæм гоймаджы (æнахъом) ахæм куысты, кæцы, йæ æххæст кæныны ахаст кæнæ уавæртæм гæсгæ, гæнæн ис æмæ зиан хæсса уыцы гоймаджы æнæниздзинадæн кæнæ æдасдзинадæн. Ахæм куысты номхыгъд, Гуырдзыстоны окку​па​ц​игонд территоритæй лигъдæтты, фæллойы, æнæниздзинады æмæ социалон хъахъæды министр (дарддæр – министр) социалон партнертимæ консультацийы фæстиуæгæн сбæлвырд кæндзæн.

7. Куыстдæттæг ма хъуамæ кусын кæна сывæрджын æмæ дзидзидарæг сылгоймæгты ахæм куыс​ты, кæцы зианхæссæг у мады кæнæ сывæллоны æнæниздзинадæн кæнæ/та хæссы сæрмагонд риск. Ахæм куысты номхыгъд министр сбæлвырд кæндзæн социалон партнертимæ консультацийы фæстиуæгæн.

8. Кæд цалдæр куыстуаты кусджытæ иумæ кусынц, уæд процессы архайæг алы куыстдæттæг дæр хæсджын у:

а) æмгуыст кæнын иннæ куыстдæттæгимæ куысты æдасдзинады, æнæниздзинады æмæ гигиенæйы нормæтæ æххæст кæныны фарстæты фæдыл;

б) куысты спецификæйыл бындуриуæггæнгæйæ, ифтонг кæнын куыстдæттæджы архайды коорди​наци кусджыты куысты æдасдзинады æмæ профессионалон рискты превенцийы фарстæты фæдыл;

в) æндæр куыстдæттæгимæ информаци ивын куысты æдасдзинады æмæ куысты рискты тыххæй;

г) кусджытæн кæнæ/та кусджыты минæварæн информаци дæттын куысты æдасдзинады æмæ про​фессионалон рискты тыххæй.

9. Куыстдæттæг хæсджын у, цæмæй йæ куысты рæстæджы кусæгæн йæхи хардзæй ифтонг кæна аварийы фæдзæхстад. Ацы пункты домæн хауы кусæн бынæттæм, кæцыты ис уæззау, зианхæссæг æмæ тæссаг уавæртæ, кæцытæ æвзæрын кæнынц фылдæр риск. Ацы закъоны нысанæн æнамонд цауы фæдзæхстады фæтктæ æмæ процедурæтæ фидаргонд цæуы министры административон-бара​дон актæй.

10. Куыстдæттæг хæсджын у æххæст кæнын æппæт хæрдзтæ, кæцытæ баст сты куысты æдас​дзинад æмæ куысты бынаты санитарон-гигиенон мадзæлттимæ.

11. Кæд куыстдæттæг ацы акъоны 7-æм статьяйы 2-аг æмæ 4-æм пункттæм гæсгæ снысан кæна куысты æдасдзинады специалисты, кæнæ æндæр барлæвæрд гоймаджы æрбахоны æмбæлон лæггæдтæ (æддагон лæггæдтæ) кæнынмæ, уæд уый куыстдæттæджы нæ сæрибар кæны ацы закъон​æй нысангонд бæрндзинадæй.

12. Кусæджы хæстæ, кæцытæ баст сты куысты æдасдзинады фарстатимæ, нæ ахадынц куыст​дæттæджы бæрндзинады принципыл.

13. Куыстдæттæг у бæрндзинадæй сæрибар, кæд æмæ куысты бынаты фыдбылыз æрцыд ахæм уавæрты аххосæй, кæцытæ рагацау нæ уыдысты æнхъæлмæкæсинаг кæнæ куыстдæттæджы конт​ролы бын нæ уыдысты, кæнæ та æнхъæлмæкæсинаг уавæртæй, кæцытæ нæ уыд гæнæн бахизын куыстдæттæджы æмбæлон тыхархайдтытæм æнæкæсгæйæ. Ацы уавæртæ сбæлвырд кæныны уаргъ ис куыстдæттæгыл.

Статья 6. Превенци  
1. Куысты алы этапыл дæр æнæниздзинадæн зиан хæссыны риск фæкъаддæр кæнын кæнæ аиуварс кæныны тыххæй, куыстдæттæг хъуамæ, куыстуаты стырад æмæ архайды спецификæмæ гæсгæ, ацы рискæн аргъ скæна министры административон-барадон актæй снысангонд процедурæмæ гæсгæ, рискы аргълæвæрды документ сног кæна æмæ ахæм иумæйаг принциптыл бындурæвæрдæй райса æмбæлон мадзæлттæ:

а) æркæса уæвæг рисктæ ма æруадзынмæ;

б) аргъ скæна уыцы рисктæ æмæ тæссагдзинæдтæн, кæцытæй хи бахизын нæй гæнæн;

в) æркæса тæссагдзинад фæкъаддæр кæнынмæ, уыимæ йæ равзæрæн аиуварс кæнынмæ;

г) гæнæндзинады фæлгæтты, куысты спецификæмæ гæсгæйæ баива тæссаг фактортæ æдас кæнæ къаддæр тæссаг фактортæй;

д) бакуса фæдфæдыл превенцион мадзæлтты политикæ, кæцы хъуамæ æвдиса кондадон уавæры æмæ куысты процессы миниуджытæ;

е) ацы пункты «д» дæлпункты æмæ тæссаг факторты анализы бындурыл бакуса фыст документ, кæцы хъуамæ æвдиса кусæджы æмæ куысты бынаты æндæр гоймæгты æнæниздзинадæн зиан хæс​сыны риск фæкъаддæр кæнын кæнæ аиуварс кæныны мадзæлттæ, кæцытæ хъуамæ æххæстгонд цæуой алы хуызы архайды рæстæджы æмæ куыстуаты къухдариуæгады алы æмвæзадыл, уыцы мадзæлтты æххæст кæныны æмгъуыдтæ, æххæстгæнджытæн æмæ æххæст кæнынæн æнæмæнг​хъæуæг фæрæзтæ;

ж) коллективон хъахъхъæнынады фæрæзтæн ратта фылдæрад индивидуалон хъахъхъæнынады фæрæзтæм абаргæйæ, кæд Гуырдзыстоны закъондæттынадæй æндæр ницы нысангонд у;

з) кусджытæн ауадза æмбæлон ахуыртæ (тренингтæ) æмæ амынддзинæдтæ;

и) сифтонг кæна, цæмæй куыст уа кусæгæн адаптацигонд, сæрмагондæй та – кусæн  бынаты равæрды, кусæн ифтонггæрзты, куысты æмæ кондадон методты сæвзарыны цæстæнгасæй, моното​нон куысты фæрогдæр кæныны æмæ кусæджы æнæниздзинадыл куысты æндæвдад фæкъаддæры нысанæй.  
2. Куыстдæттæг хæсджын у рискъы аргълæвæрды фæдыл документ бахъахъхъæна ацы статьяйы фыццаг пункты нысангонд административон-барадон актæй снысангонд процедурæмæ гæсгæ.

3. Куыстуаты спецификæ æмæ рискы аргълæвæрды документыл бындурæвæрдæй, æдас æмæ æнæниз куысты уавæртæ сифтонг кæныны æмæ куысты бынаты æнамонд цаутæ æмæ професси​оналон низты профилактикæйы тыххæй, куыстдæттæг хæсджын у:

а) фыстæй сбæрæг кæнын æмбæлон кусджыты æмæ кусæн бынаты æндæр гоймæгты хæстæ æмæ бæрндзинад фæллойадон æдасдзинады сферæйы, функциты дих кæныны бындурыл;

б) æрмæстдæр уыцы кусджытæн æмæ кусæн бынаты æндæр гоймæгтæн, кæцытæ рацыдысты æмбæлон сæрмагонд ахуыртæ кæнæ амынддзинæдтæ, уа бар бацæуын тæссаг кусæн бынæттæм;

в) рабæрæг кæнын æмæ регистраци кæнын тæссаг кусæн бынæттæ;

г) ифтонг кæнын хъахъхъæнынады æмæ контролы системæты, тæссаг буаргъæдтæ æмбырд кæны​ны æмæ нейтрализацигæнæн кусæнгæрзты иудадзыг æмæ æмбæлон куыст;

д) курдиатмæ гæсгæ цæстдарæг органмæ æппæт хъæугæ информаци æмæ гæххæттытæ дæттын æмæ ацы органы амынддзинæдтæ æххæст кæнын;

е) куыстуат сифтонг кæнын æмбæлгæ коллективон хъахъхъæнынады фæрæзтæй;

ж) кусæг æмæ кусæн бынаты уæвæг æндæр гоймаг æнæаргъæй сифтонг кæна æнæмæнгхъæуæг эффе​к​тивон индивидуалон хъахъхъæнынады фæрæзтæй уым, цыран уый æнæмæнгхъæугæ у уыдон цæрæнбоны кæнæ æнæниздзинады бахъахъхъæнынæн, ифтонг кæны индивидуалон хъахъ​хъæнынады фæрæзты сыгъдæгдзинад æмæ техникон цæттæдзинад;

з) сифтонг кæна кусджытæн развæлгъау æмæ периодон медицинон басгæрсты ауагъд Гуырдзыс​тоны закъондæттынадæй нысангонд цауты; 

и) кусæг кæнæ/та æндæр гоймæгты, кæцытæ сты алкоголон, наркотикон кæнæ психотропон инток​си​кацийы уавæры, кусынæй бауромын, æмæ уый тыххæй сбæрæг кæнын кусæг къорд кæнæ/та æндæр гоймæгты, кæцытæн бар уыдзæн, мидæггагон регуляцион нормæтæм гæсгæ ацы процессмæ цæст дарынæн.

Статья 7. Фæллойы æдасдзинады организаци æмæ разамынд  
1. Фæллойадон æдасдзинады сферæйы ​​цы хæстæ æвæрд ис, уыдон æххæст кæнын сорганизаци кæ​ныны тыххæй, ацы закъоны 6-æм статьяйы фыццаг пункты «е» æмæ «е» дæлпункттæ хынцгæйæ, куыстдæттæг хæсджын у, цæмæй йæм уа 1 кæнæ фылдæр фæллойадон æдасдзинады специа​листтæ, кæнæ та уый тыххæй фæллойы æдасдзинады куыстуат саразын. Кусджытимæ бадзырдмæ гæсгæ, куысты æдасдзинады специалист æмæ кусджыты минæвар гæнæн ис æмæ уа иу гоймаг.

2. Куыстдæттæгæн, кæцыйæн ис 20 кæнæ къаддæр кусæг, йæхæдæг йæ бон у æххæст кæна куысты æдасдзинады специалисты профессионалон хæстæ, кæд каст фæцис ацы статьяйы 6-æм пункты нысангонд аккредитацигонд программæ. Кæд куыстдæттæгæн ис 20-æй 100 кусæджы онг, уæд хæсджын у, цæмæй йæм уа фæллойадон æдасдзинады фæдыл æппынкъаддæр 1 специалист, 100 æмæ фылдæр кусæджы куы уа, уæд куыстдæттæг хæсджын у фæллойадон æдасдзинады куыстуат саразын фæллойадон æдасдзинады тыххæй æппынкъаддæр 2 специалистимæ.

3. Куысты æдасдзинады специалист/куыстуат ифтонг хъуамæ уа æмбæлгæ техникон фæрæзтæй æмæ кусæнгæрзтæй. Куысты æдасдзинады специалистæн/куыстуатæн йæ хæстæ æххæст кæнынæн æмбæлон рæстæг æвзæрст цæуы афтæ, цæмæй, гæнæн уæвгæйæ, кондады процесс ма фæкъуы​лым​пы уа. Ацы рæстæг нымад цæудзæн куысты рæстæгыл æмæ фидгæ цæуы. Куысты æдасдзинады специалист, йæ архайдмæ гæсгæ, куысты æдасдзинад хъахъхъæныны рдгæй иннæ кусджытæй æвзæрдæр уавæры ма хъуамæ уа.

4. Кæд куыстуаты стырад, кусджыты нымæц, куысты уавæртæ, тæссагдзинады æмвæзад, ахаст æмæ структурæ æмæ æмбæлон рисктæ хынцгæйæ, куыстдæттæгæн нæй фаг нымæц куысты æдас​дзинады специалисттæ, уæд куыстдæттæг хæсджын у æрбахонын æмбæлон фадыджы специалист​ты/организациты.

5. Куысты æдасдзинадæн дзуаппдæттæг гоймагæн хъуамæ уа æмбæлон профессионалон фæлтæрд​дзинад æмæ квалификацитæ (арæхстдзинæдтæ æмæ техникон арæхстдзинæдтæ, кæцытæ бæлвырд​гонд цæуынц ацы статьяйы 6-æм пункты нысангонд аккредитацигонд организацийы программæ кæронмæ ахæццæ кæныны сертификатæй).

6. Куысты æдасдзинады специалист хъуамæ каст фæуа куысты æдасдзинады специалисты прог​рам​мæ æмбæлон аккредитацигонд организацийы. Ацы программæйы гуырахст, æххæст кæныны фæтк æмæ уавæртæ бæрæггонд цæуынц министры административон-барадон актæй.

7. Архайды спецификæ æмæ кусæг адæмы нымæцмæ гæсгæ куыстуаты гæнæн ис æмæ уа кондадон дохтыр. Кондадон дохтырмæ хъуамæ уа паддзахадон сертификат, кæцы бæлвырд кæны хæдбар медицинон архайды бар ахæм дæсныйæдтæй искæцыйы: «Мидæггагон медицинæ», «Бинонты медицинæ», «Æхсæнадон æнæниздзинад хъахъхъæнын», «Профессионалон патологи».

Статья 8. Фыццаг медицинон æххуыс, зынгсирвæзты æдасдзинад, эвакуаци, фылдæр тасдзинад 
1. Куыстдæттæг хæсджын у:

а) куыстуаты бæрц, архайды æмвæзад æмæ æндæр уавæртæ хынцгæйæ, фыццаг медицинон æх​хуыс, зынгсирвæзты ныхмæ æдасдзинад æмæ эвакуацийы фæдыл хъæугæ мадзæлттæ райсын;

б) æххæст кæнын æнæмæнгхъæуæг æмæ æвæстиат бастдзинад сæрмагонд уавæрты, ирвæзын​гæнæн, зынгсирвæзты ныхмæ æмæ æндæр специализацион куыстуаттимæ.

2. Куыстдæттæг хæсджын у æвæстиатæй фехъусын кæна æппæт кусджытæн æмæ кусæн бынаты уæвæг æндæр гоймæгтæн, кæцытæн гæнæн ис æмæ уа тас фылдæр тæссагдзинадæй, йæхæдæг сæрмагондæй кæнæ/та снысангонд/æрхонгæ фæллойы æдасдзинады специалисты кæнæ специалон куыстуаты æххуысæй, превенцион æмæ эвакуацион мадзæлтты æмæ æдасдзинады мадзæлтты тыххæй.

3. Фæфылдæр тæссагдзинады фæзынды цауы куыстдæттæг хæсджын у æппæт æмбæлон мадзæлт​тæ райсын æмæ куыст бауромыны тыххæй бардзырд раттын, цæмæй кусджытæн æмæ кусæн бынаты уæвæг æндæр гоймæгтæн сæ бон суа кусæн бынæттæй æдас зонæмæ рацæуын.

4. Куыстдæттæгæн бар нæй, æрдома кусæгæй кæнæ кусæн бынаты уæвæг æндæр гоймагæй йæ куыст адарддæр кæна уæдмæ, цалынмæ ис фылдæр тæссагдзинад.
5. Кусæг ма хъуамæ баззайа йæхи архæйдтыты тыххæй, куысты бынатæй кæнæ/та тæссаг бынатæй ацæугæйæ, фылдæр рискы цауы æмæ хъуамæ хъахъхъæд цæуа ахæм архæйдтыты фæстиуджытæй.

6. Куыстдæттæг хъуамæ ифтонг кæна, цæмæй фылдæр тасы уæвыны цауы алы кусæгæн/кусæн бынаты уæвæг æндæр гоймагæн, кæцыйæн йæ бон нæу фехъусын кæна комкоммæ къухдариуæг​гæнæгæн, уа йын фадат, райса æмбæлон мадзæлттæ, уыцы нымæцы, кусæн бынатæй ацæуын, йæхи кæнæ æндæр гоймæгты æдасдзинад бахъахъхъæныны тыххæй, цæмæй нысангонд рискы фæстиу​джытæ ма æрцæуа.

7. Куыстдæттæг ма хъуамæ æвæра кусæджы æнæпайдайаг уавæры ацы статьяйы 6-æм пункты нысангонд мадзæлтты тыххæй, æрмæстдæр уыцы цауты йеддæмæ, кæд кусæг æнæхъола кæнæ/та æнæрхъуыды архайдтытæ сæххæст кодта.

Статья 9. Консультацитæ æмæ фæллойадон æдасдзинады фарстæты кусæджы хайадист  
1. Куыстдæттæг уынаффæйы рахастмæ хъуамæ ифтонг кæна кусæг кæнæ/та кусджыты минæвары хайадист фæллойадон æдасдзинады фарстаты, кæцымæ хауы:  
а) кусджытимæ консультацитæ;

б) кусæджы кæнæ кусджыты минæвары бар фæллойадон æдасдзинады фæдыл хъæппæрис райтынг кæнынæн;

в) балансиргонд хайадист.  
2. Фæллойады æдасдзинады ног мадзæлтты системæ райдайгæйæ куыстдæттæг хæсджын у кус​джы​ты минæваримæ фæллойадон æдасдзинады фарстæты фæдыл бауынаффæ кæнын.

3. Куысты процессы, куысты мидис кæнæ организацийы ивддзинæдтæ пълан кæнгæйæ, кæцытæ гæнæн ис æмæ æндавой кусæджы куысты æдасдзинадыл, куыстдæттæг хæсджын у кусæджы минæваримæ фæллойадон æдасдзинады фарстыты фæдыл бауынаффæ кæнын.

4. Куыстдæттæг æмæ кусджыты хсæн фæллойадон æдасдзинады фарстæты фæдыл консультациты, эффективон æмгуыстады æмæ коммуникацийы æххæст кæныны нысанæй кусджытæн сæ бон у кусджыты хсæнæй сæвзарой фæллойадон æдасдзинады фарстæты кусджыты минæвар. Гоймаг кусджыты минæварæй гæнæн ис æвзæрст æмæ снысангонд æрцæуа æрмæстдæр уый разыдзинады цауы.

5. Уыцы куыстуаты/уагдоны, цыран кусынц 20 кæнæ фылдæр кусæг, фæллойадон æдасдзинады фарстаты фæдыл кусджыты минæвар æвзæрст цæуы кусджыты рдыгæй бæрæггонд æмгъуыдæй, кæцы бæрæггонд цæуы хуымæтæг хъæлæсты фылдæры хайæ. Куыстдæттæг хæсджын у æххуыс кæна кусджытæн нысангонд æвзæрстытæ ауадзынæн. 
6. Кусджыты минæварæн бар ис:

а) кусджыты интерестæ æвдисын куыстдæттæг, куысты æдасдзинады специалист æмæ цæстдарæг органы фæллойадон æдасдзинады фарстæты фæдыл;

б) бæрæг кæнын кусæн бынат æмæ кусæн бынæтты фæллойы æдасдзинады нормæтæ æххæст кæнын, цæмæй кондадон процесс ма халой, æмæ закъонхæлдтыты рæстæджы æвæстиатæй фехъусын кæной куыстдæттæгæн;

в) куысты бынаты фæллойы æдасдзинадыл чи æндавы, ахæм фактты тыххæй куыстдæттæгæй информаци ракурын (куыстдæттæг та йæхи рады хæсджын у уыцы информаци уымæн раттын), æмæ сыл куыстдæттæг æмæ кусджытимæ æруынаффæ кæнын;

г) куыстдæттæгимæ æмгуыст кæнын æмæ йын бавдисын хъуыдыйæдтæ кусæн бынаты фæллойы æдасдзинады хъахъхъæныны хæрзхъæд фæхуыздæр кæныны æмæ фылдæр рисктæ фæкъаддæр кæныны/аиуварс кæныны тыххæй;

д) хайадисын куысты бынаты фæллойадон æдасдзинады фарстæты фæдыл куыстдæттæджы арæзт дискусситы, афтæ-ма куысты процессы рæстæджы æрцæугæ кондадон травмæты, профессионалон низты æмæ æндæр цауты аххосæгтæ бæрæггæнæг фæдагуырдты;

е) фиппаинæгтæ æмæ хъуыдыйдтæ бадæттын цæстдарæг органмæ, куыстдæттæджы куыстуаты фæллойы æдасдзинады нормæтæ æххæст кæныны тыххæй ацы органы рдыгæй бæрæгкæныны рæстæджы;

ж) æмбæлон уагдæттæм курдиат бадæттын, куыстдæттæг цы мадзæлттæ æмæ цы фæрæзтæ рахи​цæн кæны, уыдон кусæн бынаты фæллойадон æдасдзинад сифтонг кæнынæн фаг куы нæ вæййынц.

7. Куыстдæттæг хæсджын у кусджыты минæвæртты номхыгъд цæстуынгæ бынаты сæвæрын, æм​бæл​гæ кусæн бынæттæ амонгæйæ.

8. Æнæруадзгæ у кусджыты минæвары куыстæй сисын кæнæ/та йæ æвæрын æнæпайдайаг уавæры йæ барлæвæрдты æххæст кæныны тыххæй.

9. Куыстдæттæг хæсджын у кусджыты минæварæн фæллойы æдасдзинады фарстаты фидгæ улæф​ты рæстæг раттын къуырийы мидæг иуылкъаддæр 2 æмæ иуылфылдæр 5 сахаты æмæ йын æмбæлон кусæнгæрзтæй сифтонг кæнын, цæмæй йæ барлæвæрдтæ æххæст кæна.

10. Куыстуаты стырады, куысты уавæртæ æмæ æндæр æууæлтæм гæсгæйæ, кусджыты минæвар йæ барлæвæрдтæ цы рæстæгмæ æххæст кæны, уый бæрæггонд цæуы коллективон бадзырдæй кæнæ æндæр фыст документæй.

Сæр III

Кусæджы бартæ æмæ хæстæ  
Статья 10. Кусæджы бартæ  
1. Кусæгæн бар ис:

а) куыстдæттæгимæ æруынаффæ кæнын фæллойады æдасдзинады æппæт фарстæтыл, кæцытæ баст сты æххæстгæнинаг куыстытимæ æмæ æрдомын ахæм ныхасмæ ацы фадыджы эксперты æрбахо​нын кæрæдзийы бадзырдмæ гæсгæ;

б) куыстдæттæгæй райсын информаци тæссаг факторты тыххæй, рискы аргълæвæрды фæстиу​джы​тæ, куысты æдасдзинад сифтонг кæныны тыххæй куыстдæттæджы рдыгæй ист мадзæлттæ, меди​ци​нон басгæрстыты фæстиуджытæ æмæ цæстдарæг органы рекомендацитæ æмæ амынддзинæдтæ;

в) нæйы зæгъа уыцы куыстыл, хæслæвæрдтæ кæнæ амынддзинæдтæ æххæст кæныныл, кæцытæ сты закъоны ныхмæ кæнæ фæллойады æдасдзинады нормæты æнæхъахъхъæнынадмæ гæсгæ бæл​вырд æмæ егъау тæссагдзинад æвзæрын кæны уый кæнæ æртыккаг гоймаджы цардæн, æнæниздзи​на​дæн кæнæ исбонæн кæнæ æрдзон алфæмблайы æдасдзинадæн; тæссаг уавæры рæстæджы ныу​уадза æмæ ацæуа кусæн бынатæй кæнæ тæссаг зонæйæ;  
г) медицинон хыгъдлæвæрдмæ гæсгæ, куыстдæттæгæй æрдомын кусæджы æндæр иудадзыг кæнæ рæстæгмæ кусæн бынатмæ кæнæ куысты уавæртæ фæрогдæр кæныны тыххæй, кæнæ кусæджы боны сменæмæ раивын, кæд æмæ æхсæвы сменæ кусæджы æнæниздзинадæн зианхæссæг у, фæлæ куыстдæттæгæн ис æмбæлон ваканси æмæ кусæг ифтонг кæны уыцы вакансийы домæнтæ;

д) Гуырдзыстоны закъондæттынадæй сфидаргонд фæткмæ гæсгæ, кусæн бынаты æрцæугæ зианы тыххæй, уыцы нымæцы, профессионалон низæй æрцæугæ зианы тыххæй компенсаци райсын;

е) фехъусын кæнын фæллойады æдасдзинады специалистæн, цæстдарæг органæн, кæнæ кусджыты минæварæн, кæд кусæн бынаты куысты æдасдзинады стандарттæ æмбæлон æгъдауæй æххæстгонд нæ цæуынц.

2. Æнæруадзгæ у кусæджы куыстæй ссæрибар кæнын кæнæ йæ уавæр иннæ кусджытимæ абар​гæйæ фæфыддæр кæнын ацы статьяйы фыццаг пункты нысангонд барæй спайда кæнынмæ гæсгæ.  
Статья 11. Кусæджы хæстæ 
Кусæг хæсджын у:

а) къухдариуæг кæна фæллойадон æдасдзинадимæ баст амынддзинæдтæй, барадон нормæтæ æмæ æндæр фæткæвæрдтæй æмæ æххæст кæна куыстдæттæджы æвæрд куысты фæтк;

б) куыстдæттæг æмæ кусджыты минæваримæ æмгуыстад кæнын, цæмæй куысты æдасдзинады нор​мæ​тæм гæсгæ æдас куысты уавæр арæзт æмæ хъахъхъæд æрцæуа;

в) ацы закъоны 10-æм статьяйы фыццаг пункты «в» дæлпункты нысангонд цауы, куыстдæттæгæн æвæстиатæй фехъусын кæнын уыцы уавæры тыххæй, кæцымæ гæсгæ уый нæйы зæгъы куысты бадзырдмæ гæсгæ бахæсгонд хæсты æххæст кæныныл;  
г) куыст æххæст кæнын, кусæн ифтонггæрзтæй пайда кæнын æмæ разамынд кæнын, спайда кæнын æрмæджытæ, тæссаг буаргъæдтæ æмæ æндæр фæрæзтæ куыстдæттæджы инструкцитæ æмæ куысты рæстæджы райсгæ зонындзинæдтæ æмæ квалификацимæ гæсгæ;

д) разамынд кæнын специалон фæткмæ гæсгæ бæрæггонд, фылдæр тæссагдзинадимæ баст кусæн техникæ æмæ сæххæст кæна куыст æрмæст уыцы цауы, кæд йæм ис æмбæлон сертификат, æмæ æрмæст уæд, кæд йын уыцы куыст бакæнын куыстдæттæг бахæс кодта; 
е) хигъæдæй ма ахуыссын кæна, ма баива кæнæ ма рахицæн кæна кусæн техникæйы, аппараты, инструменты, станокы кæнæ ифтонгады æдасдзинады æмæ æнæниздзинады хъахъхъæнæг фæрæз​тæ æмæ уыцы нысангонд фæрæзтæй сæ нысанмæ гæсгæ пайда кæна;

ж) индивидуалон хъахъхъæнынады фæрæзтæ пайда кæнын инструкцитæм гæсгæ æмæ сæ фæстæ​мæ раздахын сæ нысангонд бынатмæ;

з) куыстдæттæгæн кæнæ йæ минæварæн æвæстиатæй фехъусын кæна, кусæн бынаты фæллойадон æдасдзинадæн тæссаг чи у, кæнæ фыдбылыз кæнæ тæссаг цау чи расайа, ахæм аипдзинады тых​хæй, стæй йæ бон куыд у, афтæ хайад райса уыцы аипдзинад аиуварс кæныны процессы;

и) куыстдæттæджы организгонд куысты æдасдзинады фæдыл ахуыртæ æмæ информацион фем​бæлдтытæм цæуын;

к) ацæуын профилактикон медицинон басгæрстытæ уыцы куысты фæдыл, кæцыйы тыххæй Гуырдзыстоны закъондæттынадмæ гæсгæ æнæмæнгхъæугæ у амынд басгæрстыты æххæст кæнын;

л) æххæст кæнын куыстдæттæджы, куысты æдасдзинады специалисты, кондадон дохтыры æмæ цæстдарæг органы бардзырдтæ, амынддзинæдтæ æмæ рекомендацитæ куысты æдасдзинадимæ баст фарстæты фæдыл;

м) нæ хъæуы цæуын куыстмæ алкоголон, наркотикон, токсикон кæнæ психотропон интокси​кацийы уавæры æмæ куысты æххæст кæныны рæстæджы ма хъуамæ спайда кæна ахæм уавæр чи расайы, ахæм буаргъæдтæ;

н) æмгуыстад кæнын куыстдæттæгимæ кæнæ/та кусджыты минæваримæ фæллойадон æдас​дзи​на​ды фарстаты, кæцыфæнды хæслæвæрд æххæст кæнынæн кæнæ цæстдарæг органы домæнтæ куыс​ты бынаты кусæджы куысты æдасдзинад хъахъхъæныны тыххæй æнæмæнгхъæуæг рæстæгмæ;

о) æмгуыст кæнын куыстдæттæгимæ кæнæ/та фæллойадон æдасдзинады фарстаты кусджыты ми​нæ​варимæ уæдмæ, цалынмæ куыстдæттæг райгонд нæ уа, цæмæй кусæн алфæмблай æмæ кусæн уавæртæ тæссагдзинад кæй нæ хæссынц кусджыты æдасдзинад æмæ æнæниздзинадæн; 
п) йæхи фæрæзты фæлгæтты, цæттæкæныны æмæ куыстдæттæджы рдыгæй ауагъд инструкцитæм гæсгæ ифтонг кæны сæрмагонд æдасдзинады æмæ æнæниздзинад бахъахъхъæныны, афтæ-ма уыцы гоймæгты æдасдзинады æмæ æнæниздзинад хъахъхъæнын дæр, кæцытæн йæхи сæрмагонд архайдæй кæнæ æнæархайдæй разиан кодта.

Сæр IV

Куысты бынаты уæвæг æндæр гоймаджы бартæ æмæ хæстæ  
Статья 12. Куысты бынаты уæвæг æндæр гоймаджы бартæ  
Куысты бынаты уæвæг æндæр гоймагæн бар ис:

а) куыстдæттæгæй кусæн бынаты куысты æдасдзинадимæ баст фарстыты фæдыл информаци ракурын;

б) куыст, хæслæвæрдтæ кæнæ амынддзинæдтæ æххæст кæныныл не сразы уæвын, кæцытæ сты закъоны ныхмæ, кæнæ йæ кæнæ æртыккаг адæймаджы цардæн, æнæниздзинадæн кæнæ исбонæн бæлвырд æмæ егъау тæссагдзинад хæссынц, кæнæ та æрдзон алфæмблайы æдасдзинадæн, куысты æдасдзинады нормæтæ кæй нæ æххæст кæнынц, уый тыххæй; тæссагдзинады рæстæджы кусæн бына​тæй кæнæ тæссаг зонæйæ ацæуын;

в) Гуырдзыстоны закъондæттынадæй ныффидаргонд фæткмæ гæсгæ, кусæн бынаты аварийы фæс​ти​уæгæн зианы тыххæй компенсаци райсын;

г) куыстдæттæджы, куысты æдасдзинады специалисты, промышленнон дохтыры æмæ цæстдарæг оргæны амынддзинæдтæ æмæ рекомендацитæ куысты æдасдзинадимæ баст фарстыты фæдыл æххæст кæнын.

Статья 13. Куысты бынаты уæвæг æндæр гоймаджы хæстæ  
Куысты бынаты уæвæг æндæр гоймаг хæсджын у:

а) фæллойы æдасдзинад хъахъхъæнынимæ баст амынддзинæдтæ, барадон нормæтæ æмæ æндæр уагæвæрдтæм гæсгæ æххæст кæнын æмæ куыстдæттæг цы куысты фæтк снысан кодта, уый æх​хæст кæнын;

б) куыстдæттæджы, фæллойы æдасдзинады специалисты, промышленнон дохтыры æмæ цæстда​рæг органы бардзырдтæ æххæст кæнын индустрион æмæ æнæиндустрион уавæрты куысты æдас​дзи​нады нормæтæ хъахъхъæныны фарстыты фæдыл;

в) æвæстиатæй фехъусын кæна куыстдæттæгæн кæнæ йæ минæварæн ацы закъоны 12-æм статьяйы дæлпункт «б»-йы нысангонд бартæй пайда кæныны тыххæй;

г) ма æрбацæуа куыстмæ нозтджын, наркотикон, токсикæйы кæнæ психотропон интоксикацийы уавæры æмæ куысты рæстæджы ма нуаза ахæм уавæр чи расайы, ахæм буаргъæдтæ;

д) æмбæлон дызæрдыгдзинады цауы, куыстдæттæджы куырдиатмæ гæсгæ, ацæуа экспертизæ, цæмæй сбæрæг уа, ис æви нæ алкоголон, наркотикон кæнæ психотропон интоксикацийы уавæры;

е) куысты бынаты тамако дымыны тобæтæ æххæст кæнын.

Сæр V

Куысты бынаты фыдбылыз цаутæ æмæ профессионалон низтæ 
Статья 14. Куысты бынаты фыдбылыз цау 
Куысты бынаты фыдбылыз цау классификацигонд цæуы йæ фæстиуджытæм гæсгæ æмæ æмрæс​тæ​джы цал адæймаджы фæцæф вæййы, уымæ гæсгæ, ахæм хуызы:

а) рог фыдбылыз цау − чысыл зиан фыдбылызы аххосæй куыстхъомдзинад нæ фесафгæйæ кæнæ куыстхъомдзинад фесафгæйæ иуылфылдæр 3 бонмæ;  
б) астæуккаг уæззау фыдбылыз – фыдбылыз цаумæ гæсгæ зиан куыстхъомдзинады фесафынæй 3 бонæй 40 боны онг;

в) уæззау фыдбылызы цау – фыдбылызы цаумæ гæсгæ иудадзыг æгуыстхъомдзинады райрæзт кæнæ æнæниздзинадæн уæззау зианы кæнæ/та рæстæгмæ æгуыстхъомдзинады райрæзт 40 къæлиндарон бонæй фылдæр рæстæгмæ;

г) мæлæтдзаг фыдбылызы цау – фыдбылыз цауы аххосæй адæймаджы (кусæджы кæнæ æндæр гоймаджы) мæлæт куысты бынаты кæнæ фыдбылызы цауы фæстæ 1 азы æмгъуыдмæ;

д) массон фыдбылызы цау − 3 кæнæ фылдæр адæймаджы зиан фыдбылызы цауы аххосæй, се хсæн, 1 уæззау фыдбылызы цау кæнæ 1 мæлæтдзаг фыдбылызы цау.

Статья 15. Куысты бынаты фыдбылыз цауты æмæ профессионалон низты цауты регистраци, фæдагуырд æмæ хыгъдлæвæрд 
1. Кусæг хъуамæ æвæстиатæй фехъусын кæна куыстдæттæгæн, кусæн бынаты æндæр адæймагыл цы фыдбылыз æрцыд æмæ кусæг йæхи цæстæй кæй федта, кæнæ кусæгыл цы фыдбылыз æрцыд, уый тыххæй, кæд æмæ йæ æнæниздзинады уавæр бар дæтты, уæд. Куыстдæттæгæн афтæ-ма хъуамæ фехъусын кæной кæцыфæнды фыдбылызы, тæссаг цау æмæ зианхæссæг кондадон фактор​ты тыххæй.

2. Ацы статьяйы фыццаг пункты бындурыл куыстдæттæг хæсджын у:

а) æвæстиатæй райсын хъæугæ мадзæлттæ, цæмæй адæймаджы цард æмæ æнæниздзинадæн дард​дæры тæссагдзинад ма æрцæуа; 

б) ацы закъоны 14-æм статьяйы «в»–«д» дæлпунктты нысангонд цауты рæстæджы бахъахъхъæнын кусæн бынаты фыдбылызы цауы бынат æмæ йæ æнæивгæйæ дарын, цалынмæ компетентон фæда​г​урæн органты минæвæрттæ нæ æрбацæуой, уыцы цауы йеддæмæ, кæдæнæмæнгхъæугæ уыдзæн адæймаджы цард æмæ æнæниздзинад бахъахъхъæныны тыххæй мадзæлттæ райсын кæнæ уæззау экономикон зиан ма руадзыны тыххæй. Кæд куысты бынаты аварийы цауы бынаты уавæр фæива адæймаджы цард æмæ æнæниздзинадæн дарддæры тæссагдзинад ма æрцæуа, кæнæ та стыр эко​номи​кон зиан ма æрцæуа уый тыххæй, уæд куыстдæттæг хъуамæ сараза куысты бынаты уæвæг ситуацийы æмбæлон фыст, цæмæй æнцондæр уа æмбæлон уавæры аххосæгтæ раиртасын;

в) кусæн бынаты фыдбылызы цауы æрцæуынæй 24 сахаты дæргъы хъуамæ фехъусын кæна фыд​былызы цауы тыххæй:

в.а) æмбæлон кусджыты цæдисæн (уæвыны цауы) æмæ кусджыты минæварæн;

в.б) барадхъахъхъæнæг оргæнтæн – ацы закъоны 14-æм статьяйы нысангонд цауы рæстæджы æмæ аваримæ баст факттæ фыдракæнды нысæнтты куы амоны, уæд;

в.в) цæстдарæг органæн – ацы закъоны 14-æм статьяйы «б»-«д» дæлпунктты нысангонд цауты рæстæджы;

г) куысты бынаты фыдбылыз цаутæ æмæ профессионалон низты цаутæ регистраци кæнын, кæцы амоны компетентон уагдæтты минæвæртты, фæллойадон æдасдзинады специалисты æмæ зиан​баййафæг кусæджы иумæйаг хайадистмæ, кæд уый æнæниздзинады уавæр фадат дæтты, уæд сбæрæг кæнын æмбæлон фыдбылызы æмæ профессионалон низы аххосаг.

3. Æндæр куыстдæттæджы куысты бынаты кусæгыл фыдбылыз куы æрцæуа, уæд уыцы куыст​дæт​тæг хъуамæ æвæстиатæй фехъусын кæна фыдбылызы тыххæй зианбаййафæг кусæджы куыст​дæттæгæн.

4. Куыстдæттæг хæсджын у æфснайдæй дара рæстæмбис уæззау, уæззау, мæлæтдзаг æмæ массон фыдбылыз цауты тыххæй бæлвырдгæнæнтæ, кæцыты хъуамæ уа уыцы бæрæггæнæнтæ, кæцытæ  æмбæлон фыдбылызы фыстæн æнæмæнгхъæугæ уыдзæн, кæд куысты бынаты фыдбылызы цауы фæстиуджытæ фæстæдæр рабæрæг уой, уæд райсдзæн æмбæлон мадзæлттæ ахæм фыдбылызы цаутæ ма æруадзыны тыххæй.

5. Бæлвырдгæнæнтæ æмбырд кæныны æмæ æвæрыны деталон процедурæтæ, афтæ-ма фыдбылыз цаутæ æмæ профессионалон низты цаутæ фиксир кæныны фæтк æмæ формæ, фæдагуырдон процедурæтæ, хыгъд дæттыны процедурæтæ æмæ æмгъуыдтæ бæрæггонд цæуынц министры административон-барадон актæй.

Сæр VI

Фæллойадон æдасдзинады сферæйы паддзахадон стратеги æмæ паддзахадон цæстдарды æххæстгæнæг уагдæттæ 
Статья 16.  Фæллойадон æдасдзинады сферæйы паддзахадон стратеги æмæ компетентон уагдæттæ  
1. Гуырдзыстоны хицауад фæллойадон æдасдзинады сферæйы паддзахадон стратеги сбæлвырд кæндзæн.

2. Ацы закъоны нысанæн министрад ифтонг кæны:

а) æндæр министрадтæ, уагдæттæ æмæ социалон партнертимæ æмархайдæй фæллойадон æдас​дзинады сферæйы паддзахадон стратеги бæлвырдгæнæг документ саразын, периодикон æгъдауæй йæ ног кæнын æмæ йæ æххæст кæнын;

б) Гуырдзыстоны хицауад фæллойадон æдасдзинады фарстыты фæдыл ахæм техникон уагæ​вæрд​ты райрæзт:

б.а) æдасдзинад æмæ æнæниздзинад хъахъхъæныны минималон домæнтæ кусæн бынаты хи хъахъ​хъæнæн фæрæзтæй æмæ куысты фæрæзтæй пайда кæнынæн;

б.б) æдасдзинад æмæ æнæниздзинад хъахъхъæныны минималон домæнтæ цæстдард кусæнгæр​зти​мæ æмæ рæстæгмæ кæнæ змæлгæ арæзтадон объекттыл кусынæн;

б.в) кусæн бынаты æдасдзинады кæнæ/та æнæниздзинады хъахъхъæныны нысæнттæ æвæрыны минималон домæнтæ;

б.г) кусæг адæмы хъахъхъæнын кусæн бынаты азбесты, канцерогенты, мутагенты æмæ биологион буаргъæдты æндæвдадæй;

б.д) æдасдзинад æмæ æнæниздзинад хъахъхъæныны минималон домæнтæ, кусæг адæмы куысты бынаты физикон æрмæгæй (вибрацийæ, уынæрæй, электромагнитон быдырæй, аразгæ оптикон радиацийæ) æвзæрынгæнæг рисктæм гæсгæ;

б.е) зæххы уæлцъарыл æмæ зæххы бын, афтæ-ма хуынкъ кæныны æххуысæй минералты райсыны индустриты кусæг адæмы æдасдзинад æмæ æнæниздзинады хъахъхъæнынады домæнтæ;

б.ж) куысты бынатыл химион, физикон æмæ биологион агентты æндæвдады аххосæй цы рискътæ æвзæры, уыдонæй, афтæ-ма химион агенттимæ æмæ химион буаргъæдтимæ баст рискътæй кус​джы​ты хъахъхъæнын;

б.з) минималон домæнтæ, кæцытæ хъуамæ æвæрд æрцæуой, цæмæй фæхуыздæр уа æдасдзинад æмæ æнæниздзинады хъахъхъæнынад потенцион рискы бын уæвæг кусджытæн рæмудзæн атмо​сферæтæй;

б.и) æдасдзинад æмæ æнæниздзинад хъахъхъæныны минималон домæнтæ уаргъ къухæй сисынæн;

в) фæллойадон æдасдзинады фарстæты тыххæй адæмы æмбарынад фæбæрзонддæр кæнын, ирта​сæн куыстытæ аразын, бахъуыды цауы, алыгъуызон ахуыртæ ауадзын/æххуыс кæнын;

г) уыцы институттимæ æмгуыст кæнын, кæцыты архайд фæллойадон æдасдзинады фарстатимæ баст у;

д) цæстдарæг органты рдыгæй фæллойадон æдасдзинады сферæйы Гуырдзыстоны закъондæт​тын​ады æххæст кæныны контролы æмæ мониторингы;

е) фæллойадон æдасдзинады уавæры тыххæй æрвылазон хыгъдлæвæрдтæ цæттæ кæнын.

3. Фæллойадон æдасдзинады уавæр фæхуыздæр кæныны тыххæй, социалон партнерады æртæвæр​сыг къамис:

а) бакусдзæн хъуыдыйæдтæ æмæ рекомендацитæ паддзахадон политикæ æмæ программæты фæ​дыл фæллойады æдасдзинады сферæйы;

б) æркæсы кусæн бынаты куысты æдасдзинады фарстатимæ баст документты проекттæм æмæ ара​зы æмбæлон рекомендацитæ;

в) рæстæгæй-рæстæгмæ анализ кæны цæстдарæг органы рдыгæй ацы закъоны эффективон æххæст кæнын, уыимæ административон æфхæрдты бæрц – иварты адекватондзинад, кæд æмæ ифтонг цæуы административон æфхæрды пропорционалондзинад, æнæфæцудгæдзинад æмæ æфхæрæн эффект;

г) æххæст кæны æндæр æххæстбартæ, кæцытæ нысангонд сты æртæвæрсыг социалон партнерады къамисы уагæвæрды.

4. Цæстдарæг орган контроль кæны фæллойадон æдасдзинады нормæты æххæст кæныны æмæ спайда кæныны, æххæст кæны кусæн бынатыл æрцæугæ фыдбылызы цауты æмæ профессионалон низты цауты рабæрæг кæныны æмæ сæ регистрацийы ауадзы Гуырдзыстоны закъондæттынадæй снысангонд процедурæмæ гæсгæ. Цæстдарæг органы функцитæ, бар-хæстæ æмæ структурæ бæрæггонд цæуы цæстдарæг органы уагæвæрдæй, Гуырдзыстоны закъондæттынадмæ гæсгæ.

5. Цæстдарæг органæн бар ис æнæ развæлгъау хъусынгæнинагæй басгара цыфæнды кусæн бынаты, бон æмæ æхсæвы кæцыфæнды рæстæджы дæр, кæцы æнæмæнгхъæуæг у фæллойадон æдасдзинады нормæты эффективонæй сæххæст кæнынæн. Куыстуатмæ бацæуыны æмæ сбæрæг кæныны фæтк æмæ уавæртæ Гуырдзыстоны хицауады уынаффæйæ бæлвырдгонд цæуынц.

6. Цæстдарæг орган барджын у:

а) æрфæрса куыстдæттæг, кусджытæ, фæллойадон æдасдзинады специалист, фæллойадон æдас​дзинады фарстæты кусджыты минæвар  фæллойады æдасдзинады нормæты æххæст кæнын æмæ пайда кæнынимæ баст кæцыфæнды фарстæйыл;

б) цæстдарæг оргæнæй ацы закъоны нысангонд æххæстбартæ æххæстæй æххæст кæнынæн æнæмæн​гхъæуæг цыфæнды документ дæр æрдомын, стæй ма документы къопи кæнæ скъуыддзаг саразын дæр;

в) куыстдæттæджы информацимæ гæсгæ æххæст кæны кусæн бынаты фото-, видеотæ, афтæ-ма ку​сæн бынаты пайдакæнынæн буарадты кæнæ æрмæджы хуызæг исын дæр йæ дарддæры анализæн.   
Сæр VII

Бæрндзинад 
Статья 17. Бæрндзинады иумæйаг бындуртæ 
1. Фæллойады æдасдзинады нормæты хæлды тыххæй бæрндзинад бæрæггонд цæуы ацы закъонæй æмæ Гуырдзыстоны æндæр закъондæттæн æмæ закъоныдæлбар нормативон акттæй, æмæ административон фæткхалды хъуыддæгты ауадзынимæ баст фарстытæ дæр регуляцигонд цæуынц Гуырдзыстоны административон фæткхалæнты Кодексæй, кæд æмæ ацы закъонæй æндæр ницы нысангонд у.

2. Ацы сæрæй нысангонд административон закъонхæлды хъуыддаджы фæдыл цæстдарæг органы ист уынаффæ хъаст цæуы Гуырдзыстоны закъондæттынадæй снысангонд фæткмæ гæсгæ.

3. Ацы сæрæй нысангонд административон закъонхалæн протоколы формæ, уый баххæст кæныны æмæ бавдисыны фæтк бæрæггонд цæуы министры административон-барадон актæй.

Статья 18. Административон æфхæрд ацы закъоны фæткхалынæн  
1. Ацы сæрæй нысангонд административон фæткхалды тыххæй гæнæн ис æмæ æххæстгонд æрцæуой ахæм административон æфхæрдтæ:

а) фæдзæхст;

б) ивар;

в) куысты процесс æрлæууын кæнын.

2. Ацы статьяйы фыццаг пункты «а» кæнæ «б» дæлпунктты нысангонд административон æфхæрдæй пайда кæнгæйæ, цæстдарæг орган дæтты бардзырд, цæмæй рабæрæггонд хæлд сраст кæной цæстдарæг органы рдыгæй снысангонд æмбæлон æмгъуыдмæ.

3. Сбæрæггонд хæлд сраст кæнынæн снысангонд æмбæлон æмгъуыд бæрæг кæны цæстдарæг орган куыстдæттæгимæ, фæллойадон æдасдзинады специалистимæ æмæ кусджыты минæваримæ фæл​лойады æдасдзинады фарстæты консультацийы бындурыл æмæ нысан цæуы æмбæлон протоколы, кæцыйыл къух æрфысдзысты дыууæ фарсы дæр.

4. Ацы статьяйы фыццаг пункты «а» кæнæ «б» дæлпункты бындурыл лæвæрд амындæй нысангонд æмгъуыд куы фæуа, уæд цæстдарæг орган хъуамæ басгара закъонхалæджы, кæцыйы тыххæй арæзт æрцæудзæн бæрæггæнæн хыгъдлæвæрд. Басгæрсты акты хъуамæ æвдыст æрцæуа куыстуаты фак​ти​вон уавæр инструкцийы уавæртæм гæсгæ, сæрмагондæй:

а) амынд æххæстгонд æрцыд;

б) амынд æххæстгонд нæ æрцыд.

5. Хæлд сраст кæныны тыххæй лæвæрд амындæй нысангонд æмгъуыдмæ хæлд куы нæ сраст кæной, уæд цæстдарæг орган райсы уынаффæ ацы статьяйы фыццаг пункты «б» дæлпунктæй нысангонд административон æфхæрд æххæст кæныны тыххæй æмæ фæткхалæгæн лæвæрд амынд æххæст кæныны тыххæй уæлæмхас æмбæлон æмгъуыд раттыны тыххæй. Уымæй уæлдай ма, цæстдарæг органæн ис бар æрлæууын кæна куысты процесс, ацы статьяйы 12-æм пункты «в» дæлпунктæй нысангонд цауы.

6. Административон барадхæлды цауы, закъонхалæджы бæлвырдгонд курдиаты бындурыл, гæнæн ис æмæ арæзт æрцæуа бæрæггæнæн хыгъдлæвæрд цæстдарæг органы рдыгæй снысангонд æмгъуы​ды фæудмæ. Ацы факт банысан кæнын хъæуы басгæрсты хыгъдлæвæрды.

7. Ацы статьяйы 4-æм пункты «б» дæлпункты нысангонд цауы æххæстгонд цæуы æмбæлон админ​ис​тративон æфхæрд.

8. Ацы закъонмæ гæсгæ административон барадхæлды цауы цæстдарæг орган дæтты æмбæлон административон-барадон хыгъдлæвæрд, кæцы æвæстиатæй лæвæрд цæуы цымыдисгæнæг фар​с​мæ. Кæд æмæ гæнæн нæй административон фæткхалды тыххæй хыгъдлæвæрд комкоммæ бахæс​сын административон фæткхалды тыххæй хыгъдлæвæрды нысангонд фарсмæ, уæд æххæстгонд цæуы ахæм фæтк:

а) административон фæткхалды протокол æрвыст цæуы административон фæткхалды протоколы нысангонд фарсмæ постæйæ регистрацийы бынаты/фактивон бынатмæ гæсгæ; 
б) кæд административон закъонхæлды протокол закъонхалæгмæ регистрацийы бынаты/æцæг бын​а​ты адрисмæ бахæццæ кæнын нæ бантысдзæн, уæд административон закъонхæлды протокол фæстæмæ æрвыст æрцæудзæн йæ æрвитæгмæ æмæ йæм хаст æрцæудзæн æмбæлон фиппаинаг;

в) административон фæткхалды протокол нымад цæуы æххæстгондыл, кæд æмæ фæткхалæджы регистрацийы/фактивон бынаты адрисыл æмбæлон барлæвæрд гоймаг бирæ хæттыты нæйы зæгъы административон фæткхалды протокол райсыныл, почсæйæ йæ æрвитыны рæстæджы;

г) административон бархалды тыххæй хъусынгæнинаг постæйы æххуысæй бирæ хæттыты куы нæ бадæттой, уæд цæстдарæг орган хъуамæ æххæст кæна, цæмæй административон бархалды тыххæй хъусынгæнинаг æргомæй мыхуыргонд æрцæуа официалон веб-фарсыл.

9. Административон æфхæрд снысан кæнын гоймаджы нæ сæрибар кæны Гуырдзыстоны закъон​дæт​тынадæй нысангонд домæнтæ æххæст кæнынæй.

10. Снысангонд æмгъуыдмæ æвæрд ивары нæ бафидыны цауы цæстдарæг орган фæткхалæгæн снысан кæны фиддон нысангонд иварæй дыууæ хатты фылдæр бæрцæй, фæлæ фиддоны снысан кæнынæй 30 боны æмгъуыдмæ ивар кæнæ/та фиддон куы нæ бафида, уæд та æнæмæнгхъæуæг у тыхмийæ æххæсгонд æрцæуа «Æххæстгæнæн уагдæтты тыххæй» Гуырдзыстоны закъонмæ гæсгæйæ.
11. Ивар бафидын гоймаджы нæ сæрибар кæны фиддон бафидынæй.

12. Куысты процесс æрлæудзæн ахæм фæткæй: 
а) цæстдарæг орган сараздзæн протокол ацы закъоны нысангонд административон фыдракæнды тыххæй, кæцыйы тыххæй куысты процессы æрлæууын нысангонд цæуы административон æфхæр​дæй, æмæ цæстдарæг органы уынаффæ куысты процессы æруромыны тыххæй фидаргонд цæуы тæр​хон​доны рдыгæй Гуырдзыстоны административон процессуалон Кодексы снысангонд проце​ду​рæмæ гæсгæ;

б) критикон æнæххæстдзинад рабæрæг кæныны цауы, цæстдарæг орган хæсджын у æрлæууын кæна цæугæ куысты процесс кусæн бынаты конкретон фадыгыл (фадыгтыл) кæнæ æмбæлон кусæн бынаты (бынæтты), кæд кусæджы цæрæнбонæн кæнæ/та æнæниздзинадæн тас у куысты процес​симæ баст æртыккаг фарсы æнæххæстдзинады тыххæй, уæд æвæстиатæй растгæнæн æнæмæнг​хъæуæг у;

в) ацы статьяйы фыццаг пункты «б» дæлпункты нысангонд административон æфхæрдæй пайда кæнгæйæ лæвæрд амынддзинæдтæ куы нæ æххæст цæуой, уæд цæстдарæг органæн ис бар куысты процесс æрлæууын кæна кусæн бынаты конкретон фадыгыл кæнæ æмбæлон куысты бынаты (бынæтты);

г) цæстдарæг орган хæсджын у тæрхондонмæ курдиат бавдисын ацы пункты «а»–«в» дæлпунктты нысангонд административон-барадон акты рауагъдæй 24 сахаты æмгъуыдмæ куысты процесс æрлæууын кæныны тыххæй. Снысангонд æмгъуыдмæ курдиат куы нæ бадæттой, уæд куысты процессы æрлæууыны фæдыл уынаффæ нымад цæудзæн аивдыл, куысты процесс та нымад цæуы сноггондыл.

13. Куысты процессы æрлæууын кæныны тыххæй уынаффæ йæ тыхы ис, цалынмæ æмбæлон хæлд нæ сраст кæной æмæ цæстдарæг орган куысты процесс сног кæныны фæдыл уынаффæ нæ райса, уæдмæ. Фæткхæлд сраст кæныны фæстæ, цæстдарæг органы барлæвæрд гоймаг хæсджын у, йæхи хъæппæрисæй, кæнæ та цымыдисгæнæг гоймаджы курдиаты бындурыл, 24 сахаты æмгъуыдмæ цæстдарæг органы рдыгæй ист куысты процесс æрлæууын кæныны фæдыл уынаффæ аивы.

14. Ацы статьяйы 13-æм пункты нысангонд æмгъуыдмæ уынаффæйы нæ рахасты цауы куысты процесс æрурæды тыххæй уынаффæ аивдыл нымад цæуы.  
15. Кæд цæстдарæг органы барлæвæрд гоймаг райса уынаффæ куысты процессы сног кæныныл нæ​йы зæгъыны тыххæй, уæд уый бындурæвæрд уынаффæ æвæстиатæй хъуамæ лæвæрд æрцæуа/​æрвыст æрцæуа цымыдисгæнæг фарсæн. Нысангонд уынаффæйыл хъаст бахæссæн ис тæрхон​донмæ.

16. Ацы статьяйы 15-æм пункты банысангонд уынаффæйы ныхмæ хъаст бадæттыны цауы, тæрхондон хъуыддагмæ æркæсы Гуырдзыстоны административон процессуалон Кодексы 2161 æмæ 2162 статьятæй снысангонд процедурæмæ гæсгæ.

Статья 19. Фылдæргонд тасдзинады уæвæг уæззау, зианхæссæг æмæ тæссагуавæрон куыстытæ æххæст кæнын ацы архайды æнæ регистрацийы æдде   
1. Фылдæргонд тæссагдзинады уæвæг уæззау, зианхæссæг æмæ тæссаг куыстыты æххæст кæнын ацы архайды регистрацийы æдде кæнæ экономикон архайдтыты реестрмæ ацы архайдимæ баст кæцыфæнды регистрацигонд бæрæггæнæнты ивынады нæ бавдисын – расайдзæн фæивар кæнын 1 000 ларийы бæрцæй.

2. Закъонхалæджы рдыгæй ацы статьяйы фыццаг пунктæй нысангонд закъонхæлды бындурыл лæвæрд амынды нæ сæххæст кæнын – расайдзæн фæивар кæнын 2 000 ларийы бæрцæй.
3. Ацы статьяйæ нысангонд ивар бафидын гоймаджы нæ сæрибар кæны архайды регистраци скæ​ныны хæсæй.

4. Фылдæргонд тæссагдзинады уæвæг уæззау, зианхæссæг æмæ тæссаг куыстыты æнæ регистра​цийæ æххæст кæнын нæ сæрибар кæны гоймаджы ацы закъоны нысангонд бæрндзинадæй.

Статья 20. Цæстдарæг органы архайд къуылымпы кæнын  
1. Ацы закъонæй, Гуырдзыстоны органон закъонæй «Гуырдзыстоны фæллойады Кодекс» æмæ «Фæллойады инспекцийы тыххæй» Гуырдзыстоны закъонæй нысангонд барлæвæрдты æххæст кæнгæйæ цæстдарæг органы архайды къуылымпыдзинад – расайдзæн:  

а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын 1 000 ларийы бæрцæй; 

б) ивгъуыд къæлиндарон азмæ гæсгæ 100 000 ларийы кæнæ фылдæр æфтиагы уæвæг физикон гоймаджы фæивар кæнын  2 000 ларийы бæрцæй; 

в) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ æххæстгонд æрцыдысты æмæ ивгъуыд иудадзыг 12 къæлиндарон мæйы дæргъы у 100 000 ларийы бæрц, иваргонд æрцæудзæн 2 000 ларийы бæрцæй;

г) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ æххæстгонд æрцыдысты æмæ ивгъуыд иудадзыг 12 къæлиндарон мæйы дæргъы у 100 000 ларийæ фылдæр, фæлæ 500 000 ларийæ фылдæр нæу, иваргонд æрцæудзæн 5 000 ларийы бæрцæй;

д) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ æххæстгонд æрцыдысты æмæ ивгъуыд 12 иудадзыг къæлиндарон мæйы дæргъы у 500 000 ларийæ фылдæр, иваргонд æрцæудзæн 7 000 ларийы бæрцæй;

е) кæцыфæнды æндæр куыстдæттæг, се хсæн, уыцы гоймаг, кæцы нæу регистрацигонд куыд налог фидæг (физикон гоймагæй дарддæр), иваргонд æрцæудзæн 1 000 ларийы бæрцæй.

2. Ацы статьяйы фыццаг пункты нысангонд фæткхалды тыххæй административон æфхæрд снысан кæнынæй 1 къæлиндарон азы æмгъуыдмæ уыцы иу архайд фæлхатгонд куы æрцæуа, уæд æмбæлон амынд нæ сæххæст кæныны тыххæй нысангонд иварæй дыууæ хатты фылдæр ивар æрцæудзæн.

Гуырдзыстоны 2020 азы 29 сентябры органон закъон №7179 – веб-фарс, 05.10.2020аз.
Статья 21. Куысты процессы æрурæды тыххæй цæстдарæг органы уынаффæ нæ æххæст кæнын 
1. Цæстдарæг органы уынаффæ куысты процесс æрлæууын кæныны тыххæй куы нæ æххæст цæуа, уæд уый расайдзæн:

а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын  2000 ларийы бæрцæй; 

б) ивгъуыд къæлиндарон азмæ гæсгæ 100 000 ларийы кæнæ фылдæр æфтиагы уæвæг физикон гоймаджы фæивар кæнын 4 000 ларийы бæрцæй; 
в) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ сты 100 000 ларийы бæрц, иваргонд æрцæудзæн 4 000 ларийы бæрцæй;

г) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ иумæйаг суммæ налогты фидгæ транзакцитæ æххæстгонд æрцыдысты ивгъуыд 12 иудадзыг къæлиндарон мæйы дæргъы, сты 100 000 ларийæ фылдæр, фæлæ 500 000 ларийæ фылдæр нæу, иваргонд цæудзæн 10 000 ларийы бæрцæй;

д) гоймаг, кæцы регистрацигонд у налог фидæгæй (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ сты 500 000 ларийæ фылдæр, иваргонд æрцæудзæн 14 000 ларийы бæрцæй;

е) кæцыфæнды æндæр куыстдæттæджы, се хсæн, уыцы гоймаджы, кæцы нæу регистрацигонд куыд налог фидæгæй (физикон гоймагæй дарддæр), ивар æрцæудзæн 2 000 ларийы бæрцæй.  
2. Ацы статьяйы фыццаг пункты нысангонд фæткхалды тыххæй административон æфхæрд снысан кæнынæй 1 къæлиндарон азы æмгъуыдмæ уыцы иу архайд фæлхатгонд куы æрцæуа, уæд æмбæлон амынд нæ сæххæст кæныны тыххæй нысангонд иварæй дывæрæй фылдæр ивар æрцæудзæн.

Статья 22. Гуырдзыстоны хицауады сфидаргонд техникон регламентæй (регламенттæй) бæрæггонд фæллойадон æдасдзинады нормæты хæлд

1. Гуырдзыстоны хицауады сбæлвырдгонд техникон регламентæй (регламенттæй) бæрæггонд фæллойады æдасдзинады нормæты хæлд, кæд куыстуаты критикон æнæххæстдзинад нæ уыдзæн, - расайдзæн фæдзæхсты. 
2. Закъонхалæджы рдыгæй ацы статьяйы фыццаг пункты нысангонд фæдзæхсты бындурыл лæвæрд амынддзинæдтæ нæ сæххæст кæнын:

а) æнæ сæйраг æнæххæстдзинады уæвыны расайдзæн:

а.а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын 100 ларийы бæрцæй, фæлæ 2 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй;
а.б) ивгъуыд къæлиндарон азмæ гæсгæ 100 000 ларийы кæнæ фылдæр æфтиагы уæвæг физикон гоймаджы фæивар кæнын 200 ларийы бæрцæй, фæлæ 4 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй;
а.в) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ иумæйаг суммæ 100 000 ларийæ фылдæр нæу, иваргонд цæуы 200 ларийы бæрцæй, фæлæ 4 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй; 

а.г) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ иумæйаг суммæ 100 000 ларийæ фылдæр у, фæлæ 500 000 ларийæ фылдæр нæу, хъуамæ иваргонд æрцæуа 400 ларийæ, фæлæ 6 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй; 

а.д) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ иумæйаг суммæ  у 500 000 ларийы фылдæр, иваргонд æрцæудзæн 600 ларийы бæрц, фæлæ 8 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй; 

а.е) кæцыфæнды æндæр куыстдæттæджы, се хсæн, уыцы гоймаджы, кæцы нæу регистрацигонд куыд налог фидæг (физикон гоймагæй дарддæр), ивар æрцæудзæн 100 ларийы бæрц, фæлæ 2 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй.

б) сæйраг æнæххæстдзинады цауы расайдзæн:

б.а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын 400 ларийы бæрцæй, фæлæ 3 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй;

б.б) ивар 800 ларийы, фæлæ 6 000 ларийæ фылдæр нæу, физикон гоймагæн, кæцыйæн ивгъуыд къæлиндарон азы æфтиаг уыд 100 000 ларийы кæнæ фылдæр, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй;

б.в) гоймаг, кæцы регистрацигонд у куыд налог фидæг (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ  æххæстгонд æрцыд ивгъуыд 12 иудадзыг къæлиндарон мæйы дæргъы æмæ нæу фылдæр 100 000 ларийæ, хъуамæ иваргонд æрцæуа 800 ларийæ, фæлæ 6 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй.

б.г) гоймаг, кæцы регистрацигонд у куыд налог фидæг (физикон гоймагæй дарддæр), кæцыйæн йæ налогæй фидгæ транзакциты иумæйаг суммæ  æххæстгонд æрцыд ивгъуыд 12 иудадзыг къæлиндарон мæйы дæргъы æмæ у 100 000 ларийæ фылдæр, фæлæ 500 000 ларийæ фылдæр нæу, хъуамæ иваргонд æрцæуа 900 ларийæ, фæлæ 10 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй.

б.д) гоймаг, кæцы регистрацигонд у куыд налог фидæг (физикон гоймагæй дарддæр), кæцыйæн йæ иумæйаг суммæ налогæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы, сты 500 000 ларийæ фылдæр, иваргонд æрцæудзæн 1 000 ларийы бæрцæй, фæлæ 14 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй.

б.е) кæцыфæнды æндæр куыстдæттæджы, се хсæн, уыцы гоймаджы, кæцы нæу регистрацигонд куыд налог фидæг (физикон гоймагæй дарддæр), ивар æрцæудзæн 400 ларийы бæрц, фæлæ 3 000 ларийæ фылдæр нæ, Гуырдзыстоны хицауады сфидаргонд æмбæлон техникон регламентæй нысангонд алы уавæр нæ сæххæст кæныны тыххæй.

3. Гуырдзыстоны хицауады сфидаргонд техникон регламентæй (регламенттæй) бæрæггонд фæллойады æдасдзинады нормæты хъахъхъæды критикон æнæххæстдзинад – расайдзæн куысты процессы æрурæды.

4. Ацы статьяйы 3-аг пункты нысангонд фæткхалды тыххæй административон æфхæрд снысан кæныны фæстæ 2 къæлиндарон азы æмгъуыдмæ критикон æнæххæстдзинады рабæрæг – расай​дзæн куысты процессы æрлæууын кæнын æмæ: 
а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын 10 000 ларийы бæрцæй;   

б) ивгъуыд къæлиндарон азмæ гæсгæ 100 000 ларийы кæнæ фылдæр æфтиагы уæвæг физикон гоймаджы фæивар кæнын 20 000 ларийы бæрцæй;   

в) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæ​лин​дарон мæйы дæргъы æмæ иумæйаг суммæ 100 000 ларийæ фылдæр нæу, иваргонд цæуы 20 000 ларийы бæрцæй;  

г) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ иумæйаг суммæ 100 000 ларийæ фылдæр у, фæлæ 500 000 ларийæ фылдæр нæу, иваргонд цæуы 30 000 ларийы бæрцæй;  

д) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ иумæйаг суммæ 500 000 ларийæ фылдæр у, иваргонд цæуы 50 000 ларийы бæрцæй;  

е) кæцыфæнды æндæр куыстдæттæджы, се хсæн, уыцы гоймаджы, кæцы нæу регистрацигонд куыд налог фидæг (физикон гоймагæй дарддæр), ивар æрцæудзæн 10 000 ларийы бæрцæй.  
5. Ацы статьяйы фыццаг пункты нысангонд фæткхалды тыххæй административон æфхæрд снысан кæныны фæстæ 1 къæлиндарон азы æмгъуыдмæ уыцы иу архайд фæлхатгонд куы æрцæуа, уæд æмбæлон амынд нæ сæххæст кæныны тыххæй нысангонд иварæй дывæрæй фылдæр ивар æрцæудзæн.

Статья 23. Ацы закъонæй нысангонд домæнты хæлд  
1. Ацы закъонæй нысангонд домæнтæ халын, ацы статьяйы 4-æм пункты нысангонд цауты йед​дæмæ, - расайдзæн  фæдзæхст.

2. Закъонхалæг ацы статьяйы фыццаг пункты нысангонд фæдзæхсты бындурыл лæвæрд амынд​дзинæдтæ нæ сæххæст кæнын – рсайдзæн:  
а) ивгъуыд къæлиндарон азмæ гæсгæ 100 000 ларийы онг æфтиагы уæвæг физикон гоймаджы фæивар кæнын 100 ларийы бæрцæй, фæлæ иуылфылдæр 2 000 ларийы, ацы закъонæй нысангонд алы домæны нæ сæххæст кæнынæн; 
б) ивгъуыд къæлиндарон азмæ гæсгæ 100 000 ларийы кæнæ фылдæр æфтиагы уæвæг физикон гоймаджы фæивар кæнын 200 ларийы бæрцæй, фæлæ иуылфылдæр 4 000 ларийы, ацы закъонæй нысангонд алы домæны нæ сæххæст кæнынæн; 

в) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæ​йаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлин​дарон мæйы дæргъы æмæ иумæйаг суммæ 100 000 ларийæ фылдæр нæу, иваргонд цæуы 200 ларийы бæрцæй, фæлæ 4 000 ларийæ фылдæр нæ, ацы закъонæй нысангонд алы домæны нæ сæххæст кæнынæн;
г) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæли​ндарон мæйы дæргъы æмæ сты 100 000 ларийæ фылдæр, фæлæ 500 000 ларийæ фылдæр нæу, иваргонд цæуы 600 ларийы бæрцæй, ацы закъонæй нысангонд алы домæны нæ сæххæст кæнынæн;

д) налогты фидæгæй регистрацигонд гоймаджы (физикон гоймагæй дарддæр), кæцыйæн йæ иумæйаг суммæ налогтæй фидгæ транзакцитæ æххæстгонд æрцыдысты ивгъуыд иудадзыг 12 къæлиндарон мæйы дæргъы æмæ сты 500 000 ларийæ фылдæр, фæлæ 14 000 ларийæ фылдæр нæу, иваргонд цæуы 1 000 ларийы бæрцæй, ацы закъонæй нысангонд алы домæны нæ сæххæст кæнынæн;

е) кæцыфæнды æндæр куыстдæттæг, се хсæн гоймаг, кæцы нæу регистрацигонд налогты-фидæгæй (физикон гоймагæй дарддæр), иваргонд цæудзæн 100 ларийæ, фæлæ иуылфылдæр 2000 ларийæ, ацы закъонæй нысангонд алы домæны нæ сæххæст кæнынæн. 
3. Ацы статьяйы фыццаг пункты нысангонд фæткхалды тыххæй административон æфхæрд æрæв​æрыны фæстæ 1 къæлиндарон азы æмгъуыдмæ ноджы уыцы архайд фæлхатгонд куы æрцæуа, уæд æмбæлон амынд нæ сæххæст кæныны тыххæй нысангонд иварæй дывæр бæрцæй фылдæр ивар æрцæудзæн.

4. Рæстæмбис уæззау, уæззау, мæлæтдзаг кæнæ массон фыдбылызы цауы æрцæуыны фæстæ 24 сахаты æмгъуыдмæ куыстдæттæг æмбæлон фыдбылызы цауы тыххæй цæстдарæг органæн куы нæ фехъусын кæна, уæд расайдзæн ацы статьяйы 2-аг пунктæй нысангонд æмбæлон административон æфхæрды.

Сæр VIII

Ивгæ æмæ хатдзæгон уагæвæрдтæ 
Статья 24. Ивгæ уагæвæрдтæ
1. 2019 азы 1-аг сентябрмæ ацы закъон хауы фылдæргонд тæссагдзинады уæвæг уæззау, зиан​хæс​сæг æмæ тæссаг уавæрты куыстытæм.  
2. 2019 азы 1-аг сентябрмæ:

а) ацы закъоны спайдагонд термин «куыстдæттæг» нысан кæны Гуырдзыстоны органон закъонæй «Гуырдзыстоны фæллойады Кодекс» нысангонд физикон кæнæ юридикон гоймаг, кæнæ-та гоймæгты ассоциацийы, кæцыйæн фæллойадон бадзырды бындурыл бæрæг куыст æххæстгонд цæуы;

б) ацы закъоны спайдагонд термин «кусæг» нысан кæны Гуырдзыстоны органон закъонæй «Гуырдзыстоны фæллойады Кодекс» нысангонд физикон гоймаг, кæцы фæллойадон бадзырды бындурыл куыстдæттæгæн бæрæг куыстытæ æххæст кæны.

3. 2019 азы 1-аг сентябрмæ:

а) «Амалиуæгон архайды контролы тыххæй» Гуырдзыстоны закъоны 3-аг статьяйы 2-аг пункты домæнтæ цæстдарæг органы рдыгæй фæллойадон æдасдзинады нормæтæ æххæст кæныны басгæрстмæ нæ хауынц, кæд æмæ басгæрст уагъд цæуы:

а) æвзæрстгонд контролæй къæлиндарон азы дæргъы иухатт;

а.б) фæлхатгæ басгæрсты нысанæй æмбæлон æмгъуыды фæлгæтты;

а.в) куысты бынаты фыдбылыз цауы рæстæджы;

б) æвзæрстгонд контролæй нысангонд куыстдæттæгты номхыгъд æхсæнадон информаци нæу;

в) æвзæрстгонд контролы фæтк æмæ уавæртæ бæлвырд кæны Гуырдзыстоны хицауад.

Статья 25. Райсинаг/рауадзинаг нормативон акттæ  
1. Гуырдзыстоны хицауад:

а) 2019 азы 1-аг сентябрмæ ифтонг кæны:

а.а) ацы закъоны 2-аг статьяйы фыццаг пункты нысангонд рискы аргълæвæрды процедурæйы сфидар кæнын;

а.б) административон-барадон акты райст æдасдзинады æмæ æнæниздзинад хъахъхъæныны мини​ма​лон домæнты тыххæй, цæстдард кусæнгæрзтимæ кусгæйæ, кæцытæ нысангонд сты ацы закъоны 16-æм статьяйы 2-аг пункты «б.б» дæлпунктæй;

а.в) ацы закъоны 16-æм статьяйы 5-æм пункты нысангонд кусæн бынатмæ бацæуыны æмæ бас​гæрсты фæтк æмæ уавæртæ сфидар кæнын;

а.г) фæллойы закъондæттынады æмæ уавæрты цæстдарды æххæстгæнæг æхсæнадон барады юри​ди​кон гоймаджы архайды регулиргæнæг закъондæттæн акты проекты бацæттæ кæнын æмæ йæ бавдисын Гуырдзыстоны Парламентæн;

б) 2020 азы 1аг сентябрмæ ифтонг кæны:

б.а) ацы закъоны 16-æм статьяйы 2-аг пункты «б.а» дæлпунктæй нысангонд куысты бынаты инди​ви​дуалон хъахъхъæнæн фæрæзтæй пайда кæнгæйæ æдасдзинады æмæ æнæниздзинад хъахъ​хъæныны минималон домæнты тыххæй административон-барадон акты райсын;

б.б) ацы закъоны 16-æм статьяйы 2-аг пункты «б.в» дæлпунктæй нысангонд куысты бынаты æдас​дзи​нады кæнæ/та æнæниздзинад хъахъхъæдимæ баст нысæнтты æвæрыны нысанæй сбæлвырд​кæнинаг минималон домæнты тыххæй административон-барадон акты райсын;

в) 2021 азы 1-аг сентябрмæ ифтонг кæны:

в.а) ацы закъоны 16-æм статьяйы 2-аг пункты «б.а» дæлпунктæй  нысангонд  кусæн бынаты куысты кусæнгæрзты пайда кæнгæйæ æдасдзинады æмæ æнæниздзинад хъахъхъæныны мини​малон домæнты тыххæй административон-барадон акты райст;  
в.б) ацы закъоны 16-æм статьяйы 2-аг пункты «б.б»-ы дæлпунктæй нысангонд  рæстæгмæ кæнæ змæлгæ арæзтадон объекттыл æдасдзинады æмæ æнæниздзинады хъахъхъæныны минималон домæнты тыххæй административон-барадон акты райсын;
в.в) ацы закъоны 16-æм статьяйы 2-аг пункты «б.д» дæлпунктæй нысангонд физикон агентæй (вибрацийæ) расайгæ потенциалон рискы раз кусæджы æвæрыны тыххæй æдасдзинады æмæ æнæниздзинады хъахъхъæныны минималон домæнты тыххæй административон-барадон акты райсын;  
г) 2022 азы 1-аг сентябрмæ ифтонг кæны:

г.а) ацы закъоны 16-æм статьяйы 2-аг пункты «б.г» дæлпунктæй нысангонд  кусæн бынаты асбесты æндæвдады рискътæй кусджыты хъахъхъæныны тыххæй административон-барадон акты райсын;   
г.б) ацы закъоны 16-æм статьяйы 2-аг пункты «б.д» дæлпунктæй нысангонд физикон агентæй (аразгæ оптикон радиацийæ) расайгæ потенциалон рискы раз лæууæг кусæджы тыххæй æдас​дзинады æмæ æнæниздзинады хъахъхъæныны минималон домæнты тыххæй админист​ративон-барадон акты райсын;  
г.в) ацы закъоны 16-æм статьяйы 2-аг пункты «б.з» дæлпунктæй нысангонд рæмудзæн атмос​ферæй расайгæ потенциалон рискы раз лæууæг кусæджы тыххæй æдасдзинады æмæ æнæниз​дзи​нады хъахъхъæныны нысанæй сбæлвырдкæнинаг минималон домæнты тыххæй административон-барадон акты райсын;  

г.г) ацы закъоны 16-æм статьяйы 2-аг пункты «б.и» дæлпунктæй нысангонд уаргъы къухæй сисгæйæ æдасдзинады æмæ æнæниздзинады хъахъхъæныны минималон домæнты тыххæй административон-барадон акты райсын;

д) 2023 азы 1-аг сентябрмæ ифтонг кæны:

д.а) ацы закъоны 16-æм статьяйы 2-аг пункты «б.г» дæлпунктæй нысангонд куысты бынаты  канцерогенты, мутагенты æмæ биологон агентты æндæвдадимæ баст рисктæй кусджыты хъахъхъæныны тыххæй административон-барадон акты райсын;   
д.б) ацы закъоны 16-æм статьяйы 2-аг пункты «б.д»- дæлпунктæй нысангонд физикон агенттæй (уынæр, электромагнитон быдырæй) расайгæ потенциалон рискы раз лæууæг кусджыты тыххæй, æдасдзинады æмæ æнæниздзинад хъахъхъæныны минималон домæнты тыххæй административон-барадон акты райсын;  
д.в) ацы закъоны 16-æм статьяйы 2-аг пункты «б.ж» дæлпунктæй нысангонд кусæн бынаты хими​он, физикон æмæ биологион агентты æндæвдадæй расайгæ рисктæй, афтæ-ма химион агенттимæ æмæ химион буаргъæдтимæ баст рисктæй кусджыты бахъахъхъæныны тыххæй административон-барадон акты райсын;   
д.г) ацы закъоны 16-æм статьяйы 2-аг пункты «б.в» дæлпунктæй нысангонд зæххы уæлцъарыл æмæ зæххы бын, афтæ-ма хуынкъ кæныны æххуысæй минералты райсыны индустриты кус​джыты æдасдзинады æмæ æнæниздзинад хъахъхъæныны домæнты тыххæй администрати​вон-​барадон акты райсын.

2. Министр 2019 азы 1-аг сентябрмæ ифтонг кæны ацы закъоны 5-æм статьяйы 6-æм, 7-æм æмæ 9-æм пунктты æмæ 6-æм статьяйы фыццаг пункты нысангонд административон-барадон актты рауагъд.

3. «Фæллойадон æдасдзинады тыххæй» Гуырдзыстоны 2018 азы 7 мартъийы закъоны бындурыл райсгæ/рауагъд закъоныдæлбар акттæ зайынц сæ юридикон тыхы.

Статья 26. Тыхсæфт нормативон акт  
Тыхсæфтыл нымад æрцæуæд «Фæллойадон æдасдзинады тыххæй» Гуырдзыстоны 2018 азы 7 мартъийы закъон (Гуырдзыстоны закондæттæн Мацне (www.matsne.gov.ge), 21.03.2018, регист​рацион код: 270000000.05.001.018780).
Статья 27. Закъоны архайынад 
1. Ацы закъон, ацы закъоны 2-аг статьяйы фыццаг пунктæй дарддæр, 3-аг статьяйы «а» æмæ «б» дæлпункттæ æмæ 16-æм статьяйы 5-æм æмæ 6-æм пункттæй дарддæр, архайын райдайæд мыхуы​ры рацыдæй уайтагъд.   
2. Ацы закъоны 2-аг статьяйы фыццаг пункт, 3-аг статьяйы «а» æмæ «б» дæлпункттæ æмæ 16-æм статьяйы 5-æм æмæ 6-æм пункттæ архайын райдайæд 2019 азы 1-аг сентябрæй.

